
Suliffiit namminersortut naatsorsuutaat kukkunersiuisullu 

oqaaseqaataat 

Asiaq 

Ukioq kingulleq qaangiuttoorluni sulisimaneq Deloittemit uparuarneqarpoq. 

- Suliassat Asiaq-mit sulisunut avataaneersunut suliarisartagaasa akiinik 

aalajangersaanermut sunniuteqarpa, taamaalilluni sulinissaq sapaatip akunnerata 

naanerani ilaatigut ingerlanneqartariaqartarluni taamaalillunilu sulisut piffissami 

suliffiusussat avataatigut sulinerulluni? 

- Sulisut avataaneersut sulisorisat qaangiuttoorlutik sulinerattut allallugit 

ingerlateqqinneqartarnersut pillugit akissuteqarfigineqarnissaa erseqqinnerusumik 

piumaneqarpoq? Taamaassimappat tamanna qanoq annertutigisimava. 

Akissut: 

Qaangiuttoorneq 

Asimi ingerlataqartuusutut, aasaanerani ulapiffiusartumi, Asiami sulinerup ilaani qaangiuttoorneq 

pisariaqarsinnaasarpoq. Asimi, tassa imaappoq Nuup avataani, ilaatigut unnuinernut, 

nerisaqarnermut, umiarsuarnik attartornermut aamma ullormusianut il.il. qaavatigut 

aningaasartuuteqarneq pissutigalugit sapaatip akunneranut 40 tiimini sulinermi naammassisat 

killeqarlutillu annertunerusumik aningaasartuuteqarfiusarput. Taamaammat qaangiuttoorluni 

sulineq akilersinnaasarneruvoq. 

 

Akinik aalajangersaaneq 

Asiami tiimimut akit atuuttut naatsorsorneqarput, taamaalillutik qaangiuttoornerit ilaatigut 

sillimaffigineqarlutik, tassunga ilanngullugit sapaatit akunnerisa naaneri, qulaaniittoq tak.. 

Neqeroortitsinermut atatillugu, tassunga ilanngullugit Nuup avataani asimi suliassat taamaalilluni 

qaangiuttoornerit akilernissaat aallaaviatigut missingersuusiorneqarneq (aamma 

akiligassanngortinneqarneq) ajorput. 

Tassunga ilaanngitsoq tassaavoq tuaviortumik suliassap salliutinneqarnissaa pillugu sullitap 

Asiamut immikkut qinnuteqarnera. Tamanna qaqutigoorpoq, taamatulli pisoqartillugu 

qaangiuttoornerit sullitamut (avataani ingerlataqartumut) akiligassanngortinneqartarput 1,5-imik 

qaffasinnerutillugit. Qaangiuttoornertut tiimit akiligassanngortinneqartut annertussusaat 2021-2022-

mi appasipput.  Apeqquteqarnikkut tiimit amerlassusaat, aningaasat aamma sullitat Asiap 

aningaasaqarnikkut aaqqissuussaanit pissarsiarineqarsinnaapput. 

 

- Ukiup sisamararterutaasa qanoq ilineranni qaangiuttoorluni sulisoqakkajunnerua? 

Taamatut agguataarnerannut suli annertut peqqutaava? 

Akissut: 

Qaangiuttoornerit annerusumik Q2-mi aamma Q3-mi katersorneqartarput, asimi ingerlatat 

tassaniinnerusarlutik. Tassani piffissami sivikitsuararsuarmi Asiaq asimi paasissutissanik 

katersisussaavoq. 

Asiaq qaangiuttoornermut taarsiullugu sulinngiffeqarnissamut ataasiakkaanik pilersaarusiornikkut 

malitseqartitsinikkullu tiimit qaangiuttoorfiusimasut taakku appartinniarlugit suliuaannarpoq. 

 

 

- Corona pillugu. 

Ilassutitut aningaasaliisoqarpoq 2.780 tkr.  (IA 2020-923), Aningaasaqarnermut 

Akileraartarnermullu Ataatsimiititaliamit 22-12-2020-mi akuerineqartoq. Ukiup 

ingerlanerani kingusissorujussuakkut qinnutigineqarpoq kiisalu ukioq 2021-mut 

ilassutitut aningaasaliissutinik qinnuteqartoqarnissaa naatsorsuutigineqassasoq 

nalunaarutigineqarluni. Taamaattoqarsimanngilarli. Suliffeqarfik aningaasarpassuarnik 

tigoriaannanik peqarsimavoq kiisalu nammineq aningaasaateqarsimalluni. 

Ilassutitut aningaasaliissutinik qinnuteqarnissamut piumasaqaatit 2020-mi atuppat? 

Akissut: 

Coronaqarnerani pissutsit 

IA 2020-923: Asiap kaaviiaartitaanut ingerlatat isertitaqarfiusut, amerlanertigut aasap aamma ukiap 

ingerlanerani asimi sulinermut atassuteqartut annertuumik apeqqutaapput. Suliassat amerlanersaat 

ukiakkut ukiullu naalernerani akiligassanngortinneqartarput. Taamaattumik Asiaq asimi sulinermut 

atasunik aningaasartuutinut qaffasissunut matussutissanik ilaatigut akiliisinnaassuseqartariaqarpoq. 

Taamaammat 2020-mi Asiap aatsaat ukiap ingerlanerani nunarsuaq tamakkerlugu Coronamik 

nappaalanersuaqarneranut atassuteqartumut 30 %-t missaannik kaaviiaartitamini appartoqartoq 

uppernarsarsinnaasimavaa. 

Ilassutitut aningaasaliissutit pillugit qinnuteqarnissamut piumasaqaatit taamaalillutik suliami 

aalajangersimasumi atuupput, aatsaalli ukiup naanerani uppernarsarneqarsinnaasimallutik. 

 

2021-mi IA-qanngilaq: Taarsiullugu suliffeqarfik 2021-mi nunarsuaq tamakkerlugu 

nappaalanersuaqarnera pissutigalugu sulinermit isertitassaraluanik annaasanut ukiup naalernerani 

541 t. kr.-nik taarsiivigineqarpoq. Taarsiissutit isertitatut, naatsorsuutinilu kaaviiaatitatut 

nalunaarsorneqarput, aningaasaliissutitulli imaluunniit ilassutitut aningaasaliissutitut 

nalunaarsorneqarnatik. 

Inuussutissarsiutigalugu asimiinnermi uuttuutitigullu atortunut, biilinut illunullu il.il. 

aningaasaliisarnerit sanaartornermi pigisat nalilinnut nammineq aningaasaatit annermik 

pituttorneqarput. 

 

- Sulisorisat amerlassusii 2020-miit 2021-mut 26-niir 21-nut ikileriarput. Suliunnaarnerit 

taakkua qanga aqutsisunit paasineqarpat? 

Akissut: 

Sulisut ikilisinneqarneri 

Kaaviiaartitani annertuumik appartoqarnera toqqaannartumik pissutigalugu Asiami aqutsisutigut 

aaqqissugaaneq aningaasaqarnikkut pissutsinut tulluarsarneqarpoq. Aqutsisut sulisunit arfineq 

marlunniit, aqutsisut marluk nammineq tunuarnerisigut ataatsillu inuttut suliaq pissutigalugu 

suliunnaarsinneratigut sisamanut ikilineqarput. Immikkoortortat sisamat marlunngortinneqarput 

tassungalu atatillugu Asiap atorfiit marluk nammineq inuttaaruttut inuttaleqqittariaqarnagit. 

Aaqqissugaanikkut allannguineq ulloq 1.4.2021-mi atuutilerpoq, soraarnerillu eqqaaneqartut Q4, 

2020-mi aamma Q1, 2021-mi pillutik. 

 

 

Nukissiorfiit 

- Pkt. Deloittep nalunaarutaani imm. 4,1.3-mi una  nassuiaaseqquneqarpoq.  

"Aalisarnermi akigitinneqartut naatsorsornerini kukkusoqarsimasinnaanera." 

- Deloittep nalunaarutaani innersuussutaasut pillugit Nukissiorfiit qanoq iliorpat? 

 

Akissut: 

Nukissiorfiit 2022-mut akigititanik nutaanik naatsorsuititsipput, taamaalillutik eqqortuulerput. 

 

Unammilleqatigiinnermut Aqutsisoqarfimmit aalajangiineq amigaataasoq pissutigalugu 

kingunerisassaasa paasisaqarfiginissaat periarfissaanngilaq, ilanngussaq kakkiunneqartoq takuuk. 

 

Unammilleqatigiinnermut Aqutsisoqarfiup aalajangiussaa aamma nammineq nittartagaani ulloq 

14/12-mi tamanut saqqummiunneqarpoq https://url12.mailanyone.net/scanner?m=1odBSP-0001rg-

3F&d=4%7Cmail%2F90%2F1664288400%2F1odBSP-0001rg-

3F%7Cin12e%7C57e1b682%7C15246422%7C12695312%7C633306D565629A01F00ED211965F

8E76&s=eLm9WuaI_cQzlJtbX1lYS85LKgE&o=%2Fphtu%3A%2Fats2la.%2F201g%2Fo112k%2

Fkn%2F4neurecearnftvno-ages1ler-e-7esreno2be-vmk-02ronu1krcrerfovnesnidoe-ted%2Fette, 

tassani immikkoortoq 115-imi takuneqarsinnaalluni "Unammilleqatigiinnermi Aalajangiisartut 

taperserneqarsimasunut utertiilluni akiligassiinissamut peqqussuteqartoqassanersoq pillugu 

isummersornissaannut, Nukissiorfiit Atuisartoqarnermut Unammilleqatigiinnermullu 

Aqutsisoqarfimmut paasissutissat tunniutissagai piumaffigineqarpoq, tak. unammilleqatigiinnermi 

inatsimmi § 30, tak. § 37: ”  

 

Unammilleqatigiinnermut Aqutsisoqarfik utertitsilluni akileeqqusineq pillugu aalajangiippat taava 

Nukissiorfiit aalisakkerivinnut akigititani naatsorsuinermi kukkunerit kingunerinik inaarutaasumik 

naatsorsuisinnaalissapput.  

 

 

Mittarfeqarfiit 

- Aaqqissuussaaneq nutaaq innuttaasunut qanoq sunniuteqassava? 

Akissut: 

Aaqqissuussaaneq nutaaq pilersinneqareerpoq tassaallunilu suliffik namminersortoq Mittarfeqarfiit, 

kiisalu KAIR International A/S aamma KAIR Domestic A/S. 

 

Ukiumut 33 mio. kr.-nik missiliorneqartunik annertuumik ingerlatsinermit iluaqutit anguniarlugit 

aamma sulisut piginnaasaasa sapinngisamik pitsaanerpaamik iluaqutiginiarlugit Naalakkersuisut 

Mittarfeqarfiit A/S pillugu inatsisissatut siunnersuut 2022-mi ukiakkut ataatsimiinnermi 

(UKA2022/125) saqqummiuppaat. Tamatuma saniatigut Mittarfeqarfiit A/S pillugu Inatsisissatut 

Siunnersuummut nassuiaatit nalinginnaasut innersuutigineqarput (UKA2022/125).  

https://url12.mailanyone.net/scanner?m=1odBSP-0001rg-3F&d=4|mail/90/1664288400/1odBSP-0001rg-3F|in12e|57e1b682|15246422|12695312|633306D565629A01F00ED211965F8E76&s=eLm9WuaI_cQzlJtbX1lYS85LKgE&o=/phtu:/ats2la./201g/o112k/kn/4neurecearnftvno-ages1ler-e-7esreno2be-vmk-02ronu1krcrerfovnesnidoe-ted/ette
https://url12.mailanyone.net/scanner?m=1odBSP-0001rg-3F&d=4|mail/90/1664288400/1odBSP-0001rg-3F|in12e|57e1b682|15246422|12695312|633306D565629A01F00ED211965F8E76&s=eLm9WuaI_cQzlJtbX1lYS85LKgE&o=/phtu:/ats2la./201g/o112k/kn/4neurecearnftvno-ages1ler-e-7esreno2be-vmk-02ronu1krcrerfovnesnidoe-ted/ette
https://url12.mailanyone.net/scanner?m=1odBSP-0001rg-3F&d=4|mail/90/1664288400/1odBSP-0001rg-3F|in12e|57e1b682|15246422|12695312|633306D565629A01F00ED211965F8E76&s=eLm9WuaI_cQzlJtbX1lYS85LKgE&o=/phtu:/ats2la./201g/o112k/kn/4neurecearnftvno-ages1ler-e-7esreno2be-vmk-02ronu1krcrerfovnesnidoe-ted/ette
https://url12.mailanyone.net/scanner?m=1odBSP-0001rg-3F&d=4|mail/90/1664288400/1odBSP-0001rg-3F|in12e|57e1b682|15246422|12695312|633306D565629A01F00ED211965F8E76&s=eLm9WuaI_cQzlJtbX1lYS85LKgE&o=/phtu:/ats2la./201g/o112k/kn/4neurecearnftvno-ages1ler-e-7esreno2be-vmk-02ronu1krcrerfovnesnidoe-ted/ette
https://url12.mailanyone.net/scanner?m=1odBSP-0001rg-3F&d=4|mail/90/1664288400/1odBSP-0001rg-3F|in12e|57e1b682|15246422|12695312|633306D565629A01F00ED211965F8E76&s=eLm9WuaI_cQzlJtbX1lYS85LKgE&o=/phtu:/ats2la./201g/o112k/kn/4neurecearnftvno-ages1ler-e-7esreno2be-vmk-02ronu1krcrerfovnesnidoe-ted/ette

- Takornarissat tikittartut amerlinissaannut suliffeqarfik piareersimava? 

Akissut: 

Mittarfeqarfiit imatut paasissutissiipput: 

"Takornarissat tikittartut tamaasa tigusinnaavagut. Tassani aallariartortarfiit ulikkaannginnerini 

kiisalu inuttatta ingerlatanut tulluarsarnerisigut timmisartuussinerit tulluarsarnissaat apeqqutaavoq. 

 

- Deloittep nalunaarutaani imm. 3.4.1. "Pilersitseqqinnissamut atasumik avatangiisit 

pillugit pisussaaffiit"-nut innersuussisoqarpoq. Pilersitseqqinnissamut kina 

akisussaasuua? 

Akissut: 

Mittarfimmik matusisoqarpat taava atorunnaarsitsinermi saliinissamut Namminersorlutik Oqartussat 

akisussaapput. 

Akisussaaffik tamanna aalajangersimasumik suli inissinneqanngilaq. Tamanna nallissappat 

isumagineqassaaq. 

 

Nalinginnaasumik 

- Pisortatigut saqqummiunneqartartut qarasaasiatiguuleraluttuinnarnerini 

ataatsimiititaliamit paasineqarpoq naatsorsuutit naqitinneqartartut 

qalipaasersuganngorlutillu tunniussuunneqartartut. Tamatumunnga aningaasartuutit suut 

attuumanersut pillugit paasissutissanik perusuttoqarpoq kiisalu naatsorsuutinik 

naqiterititsineq Kalaallit Nunaanni pisarnersoq? 

Nukissiorfinnit akissut: 

2021-mut Ukiumoortumik naatsorsuutit naqinneqarnerini ataaseq 99,95 kr.-nik akeqarpoq 

Nuummilu naqiterneqarlutik. 

 

Katillugit 70-it naqitserneqarput. 

 

Asiamit akissut: 

Asiap 2021-mut ukiumoortumik nalunaarusiaata kalaallisuua 100-nngorlugu aamma qallunaatuua 

100-nngorlugu maani Nuummi ReneDesignimit naqinneqarput. 

 

Saqqaata ilusilersornera ilanngullugu aningaasartuutit 19.306, 55 kr.-upput. 

 

Mittarfeqarfimmit akissut:  

"Mittarfeqarfiit ukiumoortumik nalunaarusiaat tamaani naqinneqarpoq 2021-mullu ukiumoortumik 

nalunaarusiap akia 12.000 kr.-ulluni. Mittarfeqarfiit taassuma siunissami digitalinngorlugu 

tunniuttarnissaa kissaatigaat." 

 

Sanaartugassanut Iluarsagassanullu Aningaasaateqarfik 

Suliniut 47060 pillugu apeqqut; pilattaasarfik nutaaq, Sisimiut aammalu suliniut 47042, 

Nunap immikkoortuani napparsimavik, Sisimiut. 

- Taakkua siuartinneqaramik aamma suliniutit pingaarnersiornissaannut 

agguataarnissaannullu kina aamma sooq aalajangiisuusarpa? 

Akissut: 

Peqqissutsimut Aqutsisoqarfik aamma Peqqissutsimut Naalakkersuisoqarfik 2020-mi 

Peqqissutsimut Naalakkersuisup akisussaaffiani sanaartornermi pilersaarutit salliutippai. Suliniut 

47060 pilattaasarfik nutaaq, Sisimiut, pingaarnersiugaq 5 aamma 47042, Sisimiuni nunap 

immikkoortuani napparsimmavik, pingaarnersiugaq 6, aallaqqaammut pilersaarutaasoq malillugu 

ingerlanneqassapput. 

 

Nalunaarsuiffik 3: Sanaartornermi pilersaarutinut piffissaliussaq 

Pingaarnersiuineq Sanaartugassap aqqa Sumi Aallartitsineq Atulerfissaa 

5 

Sisimiuni nunap 

immikkoortuani 

napparsimmavik, 

Pilattaasarfik nutaaq, 

ernisarfik nutaaq 

kiisalu uninngasunut 

immikkoortortaq 

nutaaq. Sisimiut 2021 2024 

6 

Sisimiuni nunap 

immikkoortuani 

napparsimmavik 

Uninngasunut 

immikkoortortap 

nutarterneqarnera Sisimiut 2021 2024 

Najoqqutaq: Peqqissutsimut Pitsaaliuinermullu Aqutsisoqarfik 

Aktiaqarluni ingerlatseqatigiiffiit 

Sikuki Nuuk Harbour A/S. 

Ingerlatseqatigiiffinni siulersuisunut ilaasortat saniatigut akissarsitinneqartarnissaannut 

qinigassaasinnaasunik allanik ataatsimiititaliamit misissuisoqarpoq 

Sikuki Nuuk Harbour A/S 2021-mut naatsorsuutai pillugit allakkani akissarsititsisarnerit 

aamma allat eqqaaneqarput. 

- Akissarsiassat saniatigoortut agguarnissai annertussusissaalu kiap aalajangertarpai? 

Akissut: 

Akissarsiat ataasiakkaat tunniunneqartarneri annertussusiilu siulersuisunit 

aalajangiiffigineqartarput. 

 

- Siulersuisut sulineranni immikkut ittumik piffissarujussuarmik atuisoqartariaqarnera 

paasineqaraangat periuseq qanoq ittoq atorneqartarpa? 

Akissut: 

Naalakkersuisut Namminersorlutik Oqartussat aktiaateqarluni ingerlatseqatigiiffiutaanni 

akissarsiaqartitsisarnermut politikkiat § 4-mi suleriaaseq malinneqarpoq: 

 

"Immikkut ittumik pisoqartillugu aktianik ingerlatseqatigiiffinni Namminersorlutik Oqartussat 

pigisaanni siulersuisunut ilaasortanut akissarsiaritinneqartartut aalajangersimasut saniatigut 

ataasiaannartumik akissarsisitsisoqarsinnaavoq. Tamanna pinngitsoorani suleriaatsit pillugit 

allaaserisaq malillugu aamma ingerlatseqatigiiffiup akissarsiat pillugit politikiani imaluunniit 

ingerlatseqatigiiffiup ukiumoortumik nalunaarusiaani ersarissumik paatsuugassaanngitsumillu 

allassimassaaq. Siulersuisut immikkut ittumik ataasiaannartumillu akissarsisitsisarnissaq pillugu 

aalajangiisassapput." 

 

Politiki Naalakkersuisunit akuerineqarpoq aamma uani pissarsiassaalluni www.naalakkersuisut.gl. 

 

Air Greenland A/S  

Ingerlatseqatigiiffik piffissap ingerlanerani naammaginanngitsumik inuiaqatigiinnut 

attuumassutilimmik suliakkerneqarlutik naammaginanngitsumik ingerlatsissasut 

ingerlatseqatigiiffimmi siulersuisunit nalilerneqarpat, tassunga ilanngullugit 

sullissinissamut isumaqatigiissutit, taava Inatsisartut qanoq periarfissaqarpat? 

Soorlu assersuutigalugu juli 2022 ingerlanerani Air Greenland A/S-imi billetinik 

pisinissaq matuneqarallarnikuuvoq. 

- Tamanna ingerlatseqatigiiffimmut taamaallaat tunngassuteqarpa aammalu taamaalilluni 

ingerlatseqatigiiffimmi qullersaqarfik taamatut aalajangiisinnaalluni? 

Akissut: 

Naalakkersuisut aktiaateqarluni ingerlatseqatigiiffinnit oqaloqateqarneq nakkutilliinerlu Inatsisartut 

sinnerlugit akisussaaffigaat. 

 

http://www.naalakkersuisut.gl/

Aktiaateqarluni ingerlatseqatigiiffiit taamatut pisuni nammineq aalajangiisarput. Pisumi 

eqqaaneqartumi aningaasarsiutigalugu ingerlaarfimmi tunisineq pillugu, kiffartuussinissamik 

isumaqatigiissuteqarfiusussaanngitsuni aalajangiisoqarpoq. 

 

Kiffartuussinissamut isumaqatigiissutit aalajangersimasut pineqarpata taava ingerlatseqatigiiffik 

qaqugukkulluunniit isumaqatigiissummi sinaakkutit naapertorlugit iliuuseqartussaavoq. 

Isumaqatigiissummi sinaakkutit avataatigut kiffartuussinissamut isumaqatigiissuteqarfiusuni 

immikkut suliniuteqarnissaq pisariaqartitsisoqarpat tamanna oqartussat akisussaasut qanimut 

oqaloqatigalugit pisussaassaaq. 

 

Kalaallit Airports Holding A/S 

 

Kalaallit Airports Holding A/S kukkunersiuisunit oqaaseqaammik "Væsentlig usikkerhed 

vedrørende fortsat drift" pillugu pivoq 

- Aningaasaliinissamut tunngasut inissereerpat? Taamaanngippat, qaqugu tamassuma 

inissinneqarnissaa naatsorsuutigineqarpat? 

Akissut: 

Aningaasalersuinermi pissutsit ingerlatseqatigiiffiup 2021-mut ukiumut nalunaarusiaani 

allaaserineqartut Qaqortumi Mittarfimmut tunngapput. Tamanna 2022-mut aningaasanut inatsit 

pillugu isumaqatigiissuteqarnermi nassuiarneqarpoq. Isumaqatigiissut ulloq 18. november 2021-mi 

isumaqatigiissutigineqarpoq. 

Akileraarutit 
Akileraarutit kinguartitat aamma iluanaarutinit akileraarutit naatsorsuutini assigiinngitsumik 

suliarineqartarnerinut assersuutissaqarpoq. 

Akileraarutit kinguartitat. 

- Greenland holding A/S-imit akileraarutit kinguartinneqarsimasut ( 26 mio.kr.) pigisatut 

ilanngunneqarsimapput. 

- Taamaattumillu tamanna ingerlatseqatigiiffimmut naleqarnissaa 

naatsorsuutigineqarsimassaaq. Pigisat taakkua piffissami qanoq sivisutigisumi 

atorneqarnissaat naatsorsuutigineqarpa? 

Akissut: 

Apeqqutit tulliuttunut akissut innersuutigineqarpoq. 

 

- Greenland Oil Spill Response A/S-ip 748 tkr. (allakkiaq 7) ukioq 2021-mut 

naatsorsuutinut pigisatut ilanngussimanngilai. Naatsorsuutini tunngavilersuutigineqartoq 

”Det er på statusdagen ikke overvejende sandsynligt at selskabet inden for en kort 

årrække vil være i stand til at udnytte skatteaktivet, hvorfor skatteaktivet ikke er 

indregnet.”  

 

- Visit Greenland A/S-imit 1.675 tkr. (allakiaq 3) ukioq 2021-mut naatsorsuutinut 

pigisatut ilanngunneqarsimanngillat. Tunngavilersuutit qulaani allassimasutuulli ipput. 

 

- Oqaatsit ”Akileraarutinik kinguartitsinerit” naatsorsuutini atorneqarnerat qanoq 

isumaqarnersoq pillugu Naalakkersuisut nassuiaaqqneqarput? 

Akissut: 

Akileraarutinut kinguartitanut taaguut pigisanik nalilinnik nalikilliliinermi ingerlatseqatigiiffiup 

periutsit assigiinngitsut atornerini naatsorsuutitigut akileraartarnikkut nalit akornanni 

assigiinngitsoqartarnera pillugu nalinginnaasumik atorneqartarpoq. 

Assersuutigalugu illut naatsorsuutitigut ukiut 25-50-it ingerlaneranni atuineq apeqqutaatillugu 

nalikilliartortinneqartarput, akileraartarnikkullu ukiut 20-t ingerlanerini 

nalikilliartortinneqartarlutik. Taamaalilluni nalikilliliinermi nalit akornanni 

assigiinngitsoqalersarpoq, taamaattumillu pigisap nalillip kingusinnerusukkut tunineqarnerani 

akileraarutitigut akiliutaasoqarsinnaalluni. Taamaattumik akileraarutit kinguartinneqartut 

piviusunngortinnerisa piffissaliussaannut Naalakkersuisut isummersinnaanngillat, tassa taakku 

aatsaat ingerlatseqatigiiffiup pigisaasa nalillit tunineqarnerini atulissammata. 

 

Tamatuma saniatigut naatsorsuutini akileraarutit A-nik akiliinissap kinguartinneranut 

immikkoortitsisoqartarpoq, tassa decembarip qaammataani akileraarutit A-t ukiup tulliani januarip 

qaammataani aatsaat akilerneqassammata. 

 

 

Iluanaarutit ingerlatseqatigiiffiup akileraarutaanik annikillisaasarput. 

Kalaallit Nunaanni iluanaarutit pillugit inatsimmi iluanaarutinik akiliinerannut 

ingerlatseqatigiiffinnut akileraarutitigut ilanngaateqartitsivoq. Tamanna isumaqarpoq 

ingerlatseqatigiiffinnut akileraarut iluanaarutinut akileraarutit naliinit appartinneqartartoq. 

Tusass (qupperneq 39) 2021-mut naatsorsuutini: 

” Ingerlatseqatigiiffiup 2021-mi 112,6 mio. kr.-it Namminersorlutik Oqartussanut 

agguagarsiaritippai, tamannalu agguagarsisitsisarnermut 87,6 mio. kr.-nit kiisalu Kalaallit 

Nunaanni COVID-19-eqarneranut atatillugu immikkut ittumik agguagarsititsinermit 25 mio. 

kr.nitkatitigaavoq.” 

Tusass (qupperneq 52) 2021-mut naatsorsuutini: 

"Agguagarsiat Nunatsinni akileraarutitigut ilanngaatigineqartarput. Taamaattumik 

ukiumoortumik naatsorsuutini akileraarutitigut nalingat agguagarsiarisassatut 

illuartinneqartutut ilanngunneqartarput, matuma siuliani taaneqartoq tunngavigalugu 

toqqaannartumik namminerisamik aningaasaatinut." 

Tusass (qupperneq 61) 2021-mut naatsorsuutini: 

Iluanaarutinit ukunannga 36.464 tkr. aamma 23.214 tkr. akileraarutaasut. 

- Ingerlatseqatigiiffiit akileraarutinut akiliutaasa qulaani allassimasut atorlugit 

annikillisinneqarnerat ukiumi naatsorsuiffimmi sorlermi sunniuteqarpa? 

Akissut: 

Ingerlatseqatigiiffiup isertitai akileraaruserneqartussani iluanaarutit tunniunneqartunut ilanngaatit 

isertitanit akileraarutit pillugit inatsimmi § 27 malippai.  Ingerlatseqatigiiffiit il.il. aningaasarsiat 

akileraaruteqartussat naatsorsorneranni iluanaarutit peqatigiit imaluunniit sulliviup ukioq 

aningaasarsiorfik kingullermi imaluunniit siusinnerusumi iluanaarutigisimasaanit piginneqataasunut 

ilaasortanulluunniit tunniunneqarsimasut ilanngaatigisinnaavaat. 

Aallaaviusoq tassaavoq iluanaarutit ukiumi akiliiffiusumi isertitanit akileraaruserineqartussanit 

ilanngaatigineqarsinnaaneri. 

§ 27, imm. 3 naapertorluguli Akileraartarnermut Aqutsisoqarfiup akuerisinnaavaa iluanaarutit 

piginneqataasunut il.il. tunniunneqartut ukiup isertitaqarfiusup siuliani isertitanit 

akileraaruserneqartussanit ilanngaatigineqarsinnaaneri. Akileraaruseriffimmut qinnuteqaat 

nammineerluni nalunaarsuiffiup tunniunneqarneranut atatillugu tunniunneqassaaq.  

Akileraartarnermut Aqutsisoqarfimmit ukiup siuliani isertitat akileraaruserneqartussat iluanaarutitut 

tunniunneqartut ingerlatseqatigiiffinnit ilanngarneqartarneri nalinginnaasumik akuerineqartarput, 

tassa ukioq taannaasarmat iluanaarutissat katersorneqarfiat tassungalu tunngatinneqarsinnaallutik. 

 

- Iluanaarutinut akiliutaasut kommunit ingerlatsivinnut akileraarummit pissarsiassaannut 

kinuneqartitsippat? 

Akissut: 

Iluanaarutit akilerneqarneri ingerlatseqatigiiffiit akileraarutaannit kommunit pissarsiassaannut 

kinguneqartarput, taamaalilluni isertitanik akileraaruserneqartussanik ingerlatseqatigiiffik akiliippat 

tamanna ingerlatseqatigiiffiit akileraarutaannik kommunit pissarsiassaat taamaaqataannik 

annikillineranik kinguneqartussaavoq. Aallaaviatigut pigisap nalillip tunineqarnerani 

akileraarummut akiliummik kinguartitsineq pineqartariaqarpoq. 

Tamatumunngali atatillugu ilisimatitsissutigineqassaaq, Akileraartarnermut Aqutsisoqarfiup  

pissarsianut akileraarutit kommunit pissai ukiup affakkaarlugit missingersortarai. 

 

- Akileraartussaatitaanermit isertitanit iluanaarutit ilanngaatigineqartarnerat nunani allani 

atuuppa? 

Akissut: 

Naalakkersuisut nunani allani suliassaqarfimmi taamaaqataanik assersuunneqarsinnaasunilluunniit 

akileraartoqartarnersoq ilisimanngilaat. 

Ukioq 2021-mut Nunatta Karsiata naatsorsuutaanut apeqqutit 
Apeqqutinut tunngaviunerupput "2021-mut naatsorsuutitigut nassuiaatit". 

200544 EU-mik suleqatigiinnissamik isumaqatigiissummit isertitat  

- Ilumoorpa 2022-2023-mi 225 million euro, koruuninngorlugit 1.676 mio. dkr., 

isertinneqassasut imaluunniit ukiunukua ingerlanerini isertinneqartussat? 

Akissut: 

Suleqatigiinnissamut isumaqatigiissut kingulleq (2021-mit 2027-mut) malillugu aningaasat 

tamarmiusut katillugit 225 mio. €-sinnaapput, tassa 1,7 milliard kr.-t sinnerlugit. 

 

2021-mi akiliisinnaassutsikkut nikittoqarpoq, taamaalilluni aningaasat 2021-mit 2027-mut 

suleqatigiinnissamik isumaqatigiissut nutaamut atasut aatsaat 2022-mi takkullutik.  

Suleqatigiinnissamut isumaqatigiissut nutaamit 2021-mi akiliisoqanngilaq.  

Ukioq 2022-mut aningaasalersuinissamut isumaqatigiissummi atuuttumi (2022-2023) aningaasat 

aalajangersimasut tassaapput 22,5 € imaluunniit 167 mio. kr.-t missaaniittut.  Taakkununnga 

ilanngutissapput aningaasat allanngorartut, 7,5 mio € tikillugit annertussuseqarsinnaasut, 

aningaasanut ilinniartitaanermut naleqqiullugu angusaqarnerit apeqqutaasarlutik, aamma 56 mio 

kr.-t missaannik annertussuseqarsinnaallutik. 

 

EU-mit akiliinerit katillugit 1,7 milliard kr.-usinnaasut (2021-2027) taamaalillutik 

aalajangersarneqarput, EU-Kommissionili aningaasanik taakkuninnga qanoq agguaassanersoq suli 

aalajangersarneqanngilaq. EU-Kommissioni 2027 tungaanut nikerartumik aningaasaliinissamut 

toqqaasinnaavoq, ilaatigut suleqatigiinnissamut isumaqatigiissummi aningaasalersuinissaq pillugu 

isumaqatigiissutissat pillugit Namminersorlutik Oqartussat aamma EU-p akornanni 

oqaloqatigiinnerit apeqqutaatillugit. 

Akiliinerit assigiinngisitaarneri taamaalilluni Namminersorlutik Oqartussanut annaasatut 

oqaatigineqarsinnaanngillat, akerlianilli akiliisinnaassutsimik nikinnerulluni. Namminersorlutik 

Oqartussat ukiuni arlalinni naammaginartumik akiliisinnaassuseqarpoq, taamaattumik tamanna 

manna tikillugu annertunerusumik ajornartorsiutaanani. 

 

- Akiliutissatut amigaataasoq 188 mio. kr. nikingassutaava imaluunniit nalunaarummi 

inernerusussaq apeqqutaalluni EU-mit akiliutaasussaava? 

Akissut: 

2021-mut (2021-2027-mut) suleqatigiinnissamut isumaqatigiissummit akiliisimannginneq 

akiliisinnaassutsikkut nikinnernik pissuteqarpoq. Aningaasat agguarneri siusinnerusukkut (2014-

2020-mut) isumaqatigiissummi atuussimasumit allaanerupput. 

 

- EU-mik isumaqatigiissummit 2021 tikillugu aningaasat sinneruttussat naatsorsuutigineqartut 

tunuliaqutigalugit ukiumut aningaasaliissutissat inissinneqarpat? 

Akissut: 

2021-mi Namminersorlutik Oqartussat 2014-2020-mut EU-mi peqatigiinnermut 

isumaqatigiissummit aningaasalerneqarput. Aningaasat 2021-mit 2027-mut EU-mik 

suleqatigiinnissamut isumaqatigiissut nutaamut tunngasut akiliisinnaassutsikkut ukiunut aggersunut 

nuunneqarput. 
 

Kontu 51.02.02 aamma 50.01.07 ataani apeqqutigineqartut aamma innersuussutigineqarput. 

510202  Aalisarsinnaatitaassutsinik tunisineq  

- Konto 51.02.02 aamma konto 50.01.07 EU-mit isertitassanik amigaateqartoqarpa, soorlu 

tamanna konto 20.05.44-mi paasineqartoq? 

Akissut: 

Naamik, taamaattoqanngilaq. 2021-mi missingersuutinit aningaasanik amerlanerusunik 

isumaqatigiissuteqartoqarpoq. 

 
 

201034  Coronavirus pissutigalugu iliuuseqarnerit immikkut ittut  

- Ukiumut atuisimaneq pillugu paasissutissiisoqaqqinnissaa piumasarineqarpoq. 

Akissut: 

Excel ukiumi atuinermut naatsorsuinermik imalik ilanngunneqarpoq. Tamanna "201034 

Departement for Finans – Coronakonto – specificeret"-mik taaguuteqarpoq. 

 

- 2020-mi aamma 2021-mi ikiorsiissutit tunniunneqartut pillugit malitseqartitsisoqarnikuua? 

Taamaattoqarsimassappat tamanna pillugu nalunaarummik ataatsimiititaliaq perusuppoq. 

Aalisarnermut Piniarnermullu Naalakkersuisoqarfimmiit akissut 

Nalunaarutigiinnarniarpara saarullinniarnermut ikiorsiissutinut tunngatillugu ingerlatseqatigiiffinnik 

aqutsinissamut isumaqatigiissutit naapertorlugit malinnaanissamut, nalunaarusiornissamut 

allatigulluunniit aalajangersagaqanngimmat, taamaattumik tungitsinniit tunniussisoqartussaanani. 

Tamatuma saniatigut Aningaasaqarnermut Naalakkersuisoqarfik kontumut akiliisarnernullu 

akisussaammat, aningaasaliissutinit qanoq annertutigisut atorneqarsimaneri pillugit takussutissamik 

peqanngilagut. 

Ineqarnermut Attaveqarnermullu Naalakkersuisoqarfimmit akissut 

Mittarfeqarfiit missingersuutitigut nikingassutimi naatsorsornerit COVID-19-imut 

attuumassuteqartut, najoqqutat isumaqatigiissutaasut naapertorlugit tapiissutinik akiliisarnerit 

qulakkeerneqarnissaat siunertaralugu ingerlaavartumik misissorneqartartut, nassiuppai. 

Mittarfeqarfiit COVID- 19-imut attuumassuteqartunik nikingassutinik naatsorsuinerat 2019-imut 

missingersuutinik aallaaveqarpoq, COVID-19-illu sioqqullugu mittarfeqarfinni nalinginnaasumik 

ingerlatsiviusoq kingulleralugu. 

 

Nunanut Allanut, Inuussutissarsiornermut Niuernermullu Naalakkersuisoqarfimmit qulaani 

apeqqutinut akissutit suli amigaataapput. 

- Nalinginnaasumik ingerlatsinerup aamma suliniutit coronamut attuumassutillit 

immikkoortinneqarnissai qanoq iliornikkut qulakkeerneqarpat? 

Akissut: 

Aningaasaqarnermut Naligiissitaanermullu Naalakkersuisoqarfiup IRIS-i atorlugu akiliisarnerit 

isumagisarpai. Tamanna DcR ikiortigalugu pivoq. Aningaasaqarnermut Naligiissitaanermullu 

Naalakkersuisoqarfik akiliisarnerit (napparsimmavinni, corona pillugu allattoqarfimmi, 

timmisartuussinerni il.il.) Coronamut attuumassuteqarnersut imaluunniit attuumassuteqannginnersut 

pillugit naliliinissamut imaasiallaannaq periarfissaqanngilaq. Aningaasaqarnermut 

Naligiissitaanermullu Naalakkersuisoqarfiup taamaattumik akiliinerit akiliisarnikkut 

aaqqissuussinikkut naammassinnginnerini coronamut attuumassuteqarneri pillugit suliatigut 

naalakkersuisoqarfiit qinnuigissavai. 
 

203005 Nutaanngorsaanissat suliassallu 

FFL2021: ”Nærværende hovedkonto omfatter midler der skal anvendes til analyse- og 

planlægningsarbejde til effektivisering af den offentlige sektor.” 

- Ukiup siulianit aningaasanik nuutsisoqarnikuuvoq aningaasallu atunngitsuukkat ukioq 2023-

mut nuunneqartarput. Suliniutit sorliit kinguartinneqarnikuuppat? 

Akissut: 

Suliassat kinguartinneqartut/kingusinaartut tassaapput 

 

-Akissarsiatigut aaqqissuussap nutaap atulersinneranut atatillugu malitseqartitsinermi ingerlatat.  

-Suliniummi "ASA-mut iserfissat pitsaanerusut"-mi qarasaasialerisutut atorfik 

inuttalerneqanngitsoq  

-Inuiaqatigiit aningaasaqarneranni periutsimik ineriartortitsineq  

 

- Suliassat sorliit 2022-mi naammassineqassanersut pillugit anguniakkanik 

suliaqartoqarnikuua, qanorlu taakkua naammassineqarsimatigippat? 

Akissut: 

2022 eqqarsaatigalugu pingaarnertut suliniutit uku isiginiarneqarput: 

 

-Akissarsiatigut aaqqissuussinerup nutaap atulersinnera, anguniagaq tassaalluni sulisut pillugit 

paasissutissat, akunnermusiallit nalunaarsugaanerat akissarsisitsinerillu ataqatigiissilernissaat.  

2023-mi atulissasoq naatsorsuutaavoq. 

-Aningaasaqarnikkut aaqqissuussinerup "XAL"-p atorunnaarnissaa aamma taarsigassarsinermi 

atortup nutaap pisiarinissaanut piareersarneq.  XAL ullumikkut serveri 2003-meersoq 

tunngavigalugu ingerlavoq taamanili nutarterneqarsimanani. Taamaattumik qarasaasiakkut 

annertuumik aarlerinaateqarpoq. 2023-mi atorunnaarnissaa naatsorsuutaavoq. 

-Suliniutip "ASA-mut pitsaanerusumik iserfissat" ingerlateqqinnera, tassaallunilu saaffiginninnerni 

aamma isumaqatigiissutit, sulisuni pissutsit, naatsorsuutini pissutsit, illuni pissutsit pisortallu 

pisiniartarnerat pillugit siunnersuinermi atuisunut annertunerusumik atoruminarnissaa 

anguniagaavoq. Suliniutip taassuma ataani anguniakkat arlallit ingerlaqatigalugit ingerlavoq. 

-Atortoq "TMS" (nutserissut) nutserisut sukkanerusumik sulinissaannut pitsaanerusumillu 

nutserisalernissaannut periarfissat qaffannissaannik ikorfartuut.  

- FLL2021 naapertorlugu sulisut arfineq-pingasuupput pisortarlu 0. Siunnersortit qassit uunga 

kontomut attuumassuteqarpat? 

Akissut: 

2021-mi sulisunik atuinermiipput suliffimmi atorfiit aalajangersimasut arfinillit nutserinermik 

atortumut "TMS" atassuteqartut nutserisut pingasut atorfinitsinneqarsimasut, ERP-mi 

aaqqissuussinerup "PRIME"-p atulersinneranut aamma "XAL"-p atorunnaalerneranut atatillugu 

atorfiit marluk aamma "ASA-mut pitsaanerusumik iserfimmut" immikkut inissinneqartoq atorfik 

ataaseq. 
 

 

203010 Illuutinik ingerlatsineq aserfallatsaaliuinerlu 

- Suliassat IKIIN-imit aallartinneqartut sorliit pineqarpat? Ajornanngippat aningaasat 

annertussusai ilanngullugit. 

Akissut: 

2021-mi siusinnerusumilu suliniummik aqutsinermi sakkunik atuisoqanngilaq, tassa 

aningaasartuutit ingerlatsinermut aningaasaliissutitigut akilerneqartarnikuummata. 

Ilinniartitaanermut, Kultureqarnermut, Timersornermut Ilageeqarnermullu Naalakkersuisup ataani 

illut aserfallatsaaliornerinut iluarsaannerinullu ukiumi aningaasartuutit ingerlaavartumik takkuttunik 

aamma pisariaqartitsinernik nalunaarutigineqartunik aqunneqarnikkuupput. 

Tassani ilinniartut ineqarfiini, oqaluffinni kiisalu ilinniarfinni kulturimullu atasuni illuni 

aserfallatsaaliinikkut iluarsaassinikkullu suliniutit annerusumik pineqarput. 

2021-mi ilaatigut ilinniartut ineqarfiini illunut oqorsaatit iluarsaanneqarput, kiisalu taakku iluini 

iluarsaassisoqarluni. 

 

Kontu pingaarnermi annertuumik nuutsinissamut periarfissaqarpoq. Ukiumut aningaasaliiffiusumut 

aningaasaliissutaasut 50 %-ii tikillugit nuutsitsisoqarsinnaavoq, t.i. maanna aningaasanngorlugu 39 

mio. kr. tungaannut nuutsitsisoqarsinnaavoq. Kingullermik 19 mio. kr.-t nuunneqarsimapput. 

- Missingersuutit malinnissaannut siumut isigisumik pilersaarummik piviusorsiortumik 

suliaqartoqarnikuua? 

Akissut: 

2022-mit Ilinniartitaanermut, Kultureqarnermut, Timersornermut Ilageeqarnermullu 

Naalakkersuisup ataani illut aserfallatsaaliorneri iluarsaannerilu Inissiaqarnermut 

Attaveqarnermullu Naalakkersuisoqarfimmi Iluarsaassinermut Aqutsisoqarfimmut nuunneqarput, 

tassanilu suliniummut atortoq atorneqarluni.  Sanaartornermut Iluarsaassinermullu 

Aningaasaateqarfimmi sanaartornermi suliassanik aqutsineq assigalugu siumut sammisumik 

suliassanik ataasiakkaanik aqutsisoqassaaq. Piffissap sivikitsup iluani immikkoortumik 

annertunerusumik misissuineq naammassineqassaaq, tassunga ilanngullugit suliassaqarfiit 

siunissamullu pilersaarusiornerit, aningaasaliissutitigut tunngavissat eqqortut qulakkeerniarlugit. 

 

- Ukiumoortumik pilersaarusiornermut sooq IKIIN peqataasimanngila? 

Akissut: 

Qulaani eqqaaneqartutut Ilinniartitaanermut, Kultureqarnermut, Timersornermut Ilageeqarnermullu 

Naalakkersuisup ataani illut aserfallatsaaliornerinut iluarsaannerinullu ukiumi aningaasartuutit 

ingerlaavartumik takkuttunit pisariaqartinneqartutullu nalunaarutigineqartunit aqunneqarput.  

Pitsaanerusumik pilersaarusiornissaq kissaat naapertorlugu Iluarsaassinernut Aqutsisoqarfik 

pilersinneqarpoq. 

 

300102 Isumaginninnermi Aqutsisoqarfimmut 

Ataatsimut isigalugu eqqarsarluarnerussaaq aningaasaliissutit ukiumiik ukiup tullissaanut 

nuunneqarsinnaanngorunik. Covid 19 siornatigut pinikuunngisaannarpoq aammalu pisuni 

ataasiakkaani allaannginnami iluamik nalilersuisoqaqqaarnani aningaasaliissutaasut 

immikkoortinneqarfimminnut atornersut periarfissaq taanna atorneqartartoq. 

- Ilaqutariinnik isumalioqatigiissitsinissamut aningaasat qanoq annertutigisut 

immikkoortinneqarsimappat? 2021-mi tassunga aningaasat qanoq annertutigisut 

atorneqarsimappat? 

Akissut: 
Akissarsisitsinernut aamma ilaqutariinnik siunnersuinissamut pikkorissarnerit ingerlannerinut 90.000 kr.-t 
immikkoortinneqarput. Covid 19 pissutigalugu ilaqutariinnik siunnersuinermut aningaasat 
immikkoortinneqartut tamarmik atorneqarsinnaanikuunngillat. 2021-mi siunertamut taamaallaat 658.913,00 
kr.-t atorneqarput, tassa covid 19 pissutigalugu piffissami sivisunerusumik kommuninut angalanissaq 
ajornarnikuummat. 

 

301037 Nuna tamakkerlugu meeqqanut inuusuttunullu ulloq unnuarlu 

angerlarsimaffiit  

FFL2021-mi aningaasaliissutit ingerlatsinermut aningaasartuutitai isertitallu annertunerupput. 

- Kisitsisit piviusunngortinneqartut qanoq isikkoqavippat? 

Akissut: 
Kisitsisit piviusunngortinneqartut Namminersorlutik Oqartussat aningaasaqarnikkut aaqqissuussaa 
naapertorlugu ataani takutinneqarput 
 

 

 

 

 

 

 

 

 

 
2021-mi isertitat 2020-mit annikinnerunerat 2020-mi 5,2 mio. kr.-nik annikinnerusumik atuineq 
nuunneqarneranit pissuteqarpoq. 5.2 mio. i 2020. Aaqqissuussami kukkunikkut 5,2 mio. kr.-t 
ataatsimoorussamik aningaasartuut ilanngaatigineqarput taamaattumillu AI2021-p qupperneq 315-iani 
nalunaarsuiffimmi "Ingerlatani kisitsisit naatsorsuutigisani" "annikinnerusumik atuineq nuunneqartumi" 
takuneqarsinnaanatik. 
AI2021-mi Meeqqat Angerlarsimaffiat Uummannamut aningaasaliissutit 2,1 mio. kr.-nik ilaneqarput. 

- Aningaasat annertunerulerinerisa sunniutai uuttortarneqarsinnaasimappat? 

Akissut: 
Aningaasat qaffannerisa sunniutai uuttortarneqarsinnaanngillat, aningaasammi taakku sullitat annertuumik 
itinerusumillu ajornartorsiutaannut tunngammata taamaalillunilu meeraq ataaseq pillugu sulisut 
amerlanerusut annertunerusumik pisariaqartinneqarlutik. Tamanna meeqqanut ulloq unnuarlu 

angerlarsimaffinni allatsinnikunut nalinginnaavoq. Sulisut amerlineqarneri aningaasat qaffanneriniipput, 
aningaasat qaffaataasut perorsaasunik sisamanik sulisunillu pingasunik sulisussarisanut matussutaammata. 
 

- Ulloq unnuarlu angerlarsimaffinni sulisut ilinniarsimanngitsut qanoq atugaatigippat? 

Akissut: 
Atorfeqartut ilinniarsimasuunngitsut ukuupput: 
 

 
 

301049 Sumiginnaasarnernut isumaginninnikkut suliniutit  

Ukiup tullissaanut aningaasarpassuit katersorneqarput. 

- Ukiumi tassani aningaasat atorneqartut qanoq annertutigisortai allaffissornermut 

atorneqarpat? 

Akissut: 
2021-mi 954.525 kr.-t atorneqarput. 
Ukioq manna kontumi tassani aningaasat allaffissornermut atorneqanngillat, tassa taakku taamaallaat 
suliniutinut allanut atorneqarmata. 

 

- 2023 naannginnerani aningaasat atorneqarnissai piviusorsiornerua? 

 
Akissut: 
Suliniutit ilai 2023-mi kontumit pingaarnermit tassannga aningaasalersorneqarmata aningaat 
atorneqarumaarnersut maanna nalileruminaappoq. 

 

301341 Innarluutilinnut angerlarsimaffiit 

FFL2021-mi aningaasaliissutit ingerlatsinermut aningaasartuutitai isertitallu annertunerupput. 

- Kisitsisit piviusunngortinneqartut qanoq isikkoqavippat? 

- Aningaasat annertunerulernerisa sunniutai uuttorneqarsinnaasimappat?  

- Ulloq unnuarlu angerlarsimaffini sulisut ilinniarsimanngitsut qanoq atugaatigippat?  

Akissut: 
Kisitsisit piviusunngortinneqartut Namminersorlutik Oqartussat aningaasaqarnikkut aaqqissuussaa 
naapertorlugu ataani takutinneqarput. 
2021-mi isertitat 2020-mit annikinnerunerat 2020-mi 2,1 mio. kr.-nik annikinnerusumik atuineq 
nuunneqarneranit pissuteqarpoq. Aaqqissuussami kukkunikkut ataatsimoorussamik aningaasartuutit 2,1 mio. 
kr.-nik ilanngaaffigineqarput taamaattumillu AI2021-p qupperneq 336-ani nalunaarsuiffimmi "Ingerlatani 
kisitsisit naatsorsuutigisani" "annikinnerusumik atuinermi" takuneqarsinnaanani. Taamaaqataa 
nalunaarsuiffimmi AI2021-mi atuuppoq, 3,4 mio. kr.-nik annertunerusumik atuineq kukkunikkut 
"Ataatsimoorussamik aningaasartuutinut pilersaarutinullu" ilanngunneqarsimammata. 
AI2021-mi paaqqinnittarfinnut ingerlatsinermi aningaasartuutit annertunerusut piviusumik 
naatsorsuutigineqanngillat, taamaattumik akigititat qaffannerinut 2019-imut Naatsorsuutini sippulimmik 
atuinermik pissuteqarluni. 
Atorfeqartut ilinniarsimanngitsut ukuaapput: 

 

 

310704 Piginnaanngorsaqqiineq 

- Kommunit sooq naatsorsuutigineqartutuulli innersuussisarsimannginneri misissorneqarpa? 

Akissut: 

Piginnaanngorsaanermut 2011-mi kommunit aningaasaliissutigisaanni inuit amerlassusaanni 

annikitsuaqqamik nikingasoqarpoq (nalunaarsuiffik ataaniittoq takuuk). Piginnaanngorsaanerit 

ingerlasut aningaasaliiffigineqartut sivisussusaannut naleqqiullugu nikingasoqarpoq, taakku 

innuttaasut ataasiakkaat inuttut peqqissutsikkullu pissusaanut aalajangersimasumik 

attuumassuteqarput. 

Piginnaanngorsaanermi kommunini sullissisut isumaqatigiillutik Naalakkersuisunut ilisimatitsipput 

"pisarnertut piginnaanngorsaanernut innersuussillutik". 
 2011 2012 2013 2014 2015 2016 2017 2018 2019 2020 2021 

Under 20 år 4 19 12 3 1 6 5 0 1 0 0 

20 – 24 år 32 52 51 31 21 29 29 14 8 13 10 

25 – 29 år 43 54 53 28 34 42 31 22 22 19 12 

30 – 34 år 38 48 43 26 27 44 31 27 17 29 21 

35 – 39 år 22 25 24 13 33 40 32 25 25 30 27 

40 – 44 år 54 42 42 25 17 33 28 18 28 32 25 

45 – 49 år 54 63 51 43 44 54 36 22 19 26 20 

50 – 54 år 46 47 48 31 47 63 57 51 41 48 37 

55 – 59 år 20 35 29 29 25 59 51 52 48 63 81 

60 – 62 år 12 14 14 20 16 16 31 19 13 21 24 

63 – 66 år 7 0 9 15 7 14 13 18 15 20 14 

Uoplyst 0 1 0 0 0 0 0 0 0 0 0 

I alt 332 400 376 264 272 400 344 268 237 301 271 

- Akisussaasuusut allanngoqattaarsimaneri qanoq sunniuteqarsimappat? 

Akissut: 

Naalakkersuisut naliliinerat tassaavoq akisussaaffiit allanngorneri assigiinngitsut 

piginnaanngorsaanermut kommunit qanoq annertutigisumik aningaasaliinerinut imaluunniit 

piginnaanngorsaanerit ataasiakkaat qanoq sivisutiginerinut (taamaalillunilu aningaasartuutit qanoq 

annertutigineri) annerusumik pingaaruteqanngitsut. 
 

310705 Majoriaq  

- Utertitsinerit tamaasa kommuninit pingasuusunit nassiunneqarsimannginneri qanoq 

sunniuteqarpa? 

Akissut: 

Tamanna isumaqarpoq Kommune Kujalliup, Kommune Qeqertallip aamma Avannaata 

Kommuniata sannavinnut immikkoortinneqartut aningaasat tamaasa atornikuunngikkai. 

 

Sannavik tassaavoq Majoriami inuusuttunut aamma innuttaasunut inuusunnerusunut inuttut 

inooqataanermilu piginnaasanik nukittorsarnissamut pisariaqartitsisunut taamatullu sulilernissamut 

imaluunniit atuagarsornikkut piginnaanngorsarnissamut piareersimanngitsunik 

atuagarsornertaqanngitsumik piginnaanngorsaanertut neqeroorutaasoq. 

 

Kommune Kujallermi 1.241.412 kr.-t immikkoortinneqarput, kommunimilli 2021-mi 462.405 kr.-

nut utertitsisoqarnissaanik noqqaassutit nassiunneqarlutik. 

Kommune Qeqertalimmi 1.707.708 kr.-t immikkoortinneqarput, kommunimilli 2021-mi 462.028 

kr.-nut utertitsisoqarnissaanik noqqaassutit nassiunneqarlutik. 

Avannaata Kommuniata 696.886 kr.-t immikkoortinneqarput, kommunimilli 2021-mi 361.901 kr.-

nut utertitsisoqarnissaanik noqqaassutit nassiunneqarlutik. 

 

Kommuneqarfik Sermersuup kommunimi immikkoortinneqartut 3.051.494 kr.-t tamaasa atorpai. 

Qeqqata Kommuniata kommunimut immikkoortinneqartut 1.707.708 kr.-t tamaasa atorpai. 

Majoriat ukiumoortumik nalunaarusiornerini sooq Kommunip Kujalliup, Kommune Qeqertallip 

aamma Avannaata Kommuniata sannavinnut aningaasat immikkoortinneqartut tamaasa 

atornikuunnginnerai nassuiarneqanngilaq. 

 

Majoriap suliassaata ilaat tassaavoq nunaqarfinni tamani qulit sinnerlugit 15-init 29-nut ukiulinnik 

inuusuttulinni ilitsersuinerit ingerlannissai aamma nunaqarfimmi inuusuttut qulinit ikinneruppata 

ilitsersuineq nunaqarfimmi, illoqarfimmiluunniit qaninnerusumi, oqarasuaatikkut imaluunniit 

internetikkut ingerlanneqassanersoq Majoriamit naliliiffigineqartarluni. 

Kommunit tamanut nunaqarfinni ilitsersuinissamut katillugit 600.000 kr.-t immikkoortinneqarput. 

2021-milu katillugit 112.045 kr.-t atorneqarlutik. 

Majoriat ukiumoortumik nalunaarusiaanni Majoriat tamarmik nassuiaatai assigiinngitsuusut 

ersippoq. Majoriat ilai akuttunngitsumik nunaqarfinni ilitsersuisarput. Majoriat ilai nunaqarfinni 

ilaanni inuusuttoqanngimmat imaluunniit inuusuttut ikippallaarmata, Majoriap nunaqarfinni 

taakkunani ilitsersuisarunnaarlutik allapput. Majoriat ataasiakkaat oqarasuaatikkut nunaqarfinni 

ilitsersuisarnerit aallartippai. Majoriaq ataaseq nunaqarfinni unnuiffissat ajorneri imaluunniit 

unnuiffissaqannginnera pissutigalugu nunaqarfiit arlalinnut ilitsersuinissaq ajornartoq allappoq. 

Majoriaqarlunilu covid-19 pissutigalugu nunaqarfinni ilitsersuisinnaanngitsunik. 

Kommunit ataasiakkaanut atuagarsornertaqanngitsumik ingerlanernut 660.000 kr.-t 

immikkoortinneqarput. Qeqqata Kommuni kisimi 660.000 kr.-t tamaasa atorpai. 

Atuagarsornertaqanngitsumik ingerlatsinissaq Majoriat nammineq aalajangissavaat. 

Atuagarsornertaqanngitsumik ingerlatsineq sivikinnerpaamik qaammatit pingasunik 

sivisussuseqarluni ukiumoortuuvoq inuusuttunullu tulluarsagaalluni. Atuagarsornertaqanngitsumik 

pikkorissarnermi siunertat tassaapput inuusuttut innuttaasullu inuusunnerusut inuttut 

inooqataanermilu piginnaasanik nukittorsarnissamut pisariaqartitsisunut taamatullu sulilernissamut 

imaluunniit atuagarsornikkut piginnaanngorsarnissamut piareersimanngitsunik 

atuagarsornertaqanngitsumik piginnaanngorsaanerit.  
 

340102 Napparsimasunut taarsiissuteqarnerit  

- Ukioq kingulleq ataatsimiititaliamut akissuteqaammi naatsorsuutigineqarnikuuvoq nutaamik 

inatsisitaarnermi taarsiivigineqarnissamut qinnuteqarnissaq ajornannginnerulerlunilu 

siammasinnerulissasoq. Taamaattoqarpa? 

Akissut: 

Peqqissutsimut Naalakkersuisoqarfiup danskit inatsisaanni inatsisit tulluarsarnissaannik 

pisariaqartitsisoqartoq paasivaa, taamaalilluni napparsimasunut taarsiisarneq kalaallit nunaanni 

taarsiisarneq pillugu suliarinnittarnermut tunngavissaqalerluni. Danskit inatsisaasa 

tulluarsarnissaasa qulakkeernissaa siunertaralugu Danmarkimi oqartussanik attuumassuteqartunik 

Naalakkersuisoqarfik attaviginnippoq, tamannali sulineq Danmarkimi oqartussanut sivisusarpoq, 

kisiannili sulissutigineqarluni. Danskit inatsisaanni naleqquttunik tulluarsaasoqarpat 

naatsorsuutaavoq napparsimasutta pitsaanerusumik annertunerusumillu naammagittaalliornissamut 

periarfissanik qulakkeerisunik naammagittaalliorneq aamma taarsiisarneq pillugu inatsisissatut 

siunnersuut Inatsisartunut saqqummiuteqqikkumaarpoq.  

 

- Suliat qassiunersut, piffissat sullissinermut atorneqartut qanorlu utaqqisoqartigisarnersoq 

pillugit paasissutissat piumaneqarput? 

Akissut: 

2022-mi suliat arfinillit nalunaarsorneqarput, kingornalu 22-t tiguneqarlutik naalakkersuiqarfimmi 

pilersinneqarnissamik utaqqisut, taakkuli suliarinerat oqartussani allani aallartilluni. 

 

Maannakkut suliat 60-it avataaniit suliarineqarnissaat utaqqineqarput suliallu 57-it 

naalakkersuisoqarfimmi suliarinissaannut piareeqqallutik, taakkunanilu suliani 57-ini 29-i 

napparsimasut maalaarutaannik aalajangiisartunit isornartorsiorneqarlutik. Suliani 

isornartorsiorneqanngitsuni aallaaviatigut taarsiisoqassanngilaq. Suliani isornartorsiorneqartuni 

taarsiisoqarnissaanut tunngavissaqarnersoq, taarsiinissamut tunngavissaqarneranik naliliinissaq 

aamma ajoqusernermik naatsorsuinissaq siunertaralugu ajoqusernermik peqqinnissamilu 

ilisimasallit naliliinissaat pisariaqarnersoq nalilerneqassaaq. Suliat taakku naalakkersuisoqarfiup 

allakkanik nalunaarsuiffiani pilersinneqartut naammassillutillu suliarineqanngitsut ima 

agguaqqapput: 

 341002 Namminersorlutik Oqartussat illuutaannik aserfallatsaaliuineq  

- Ukiup tullissaanut aningaasat nuunneqartut ima paasineqassappat sulianut 

naammassineqanngitsunut aalajangersimasunut immikkoortinneqartut? 

Akissut: 

Aap, 7.808 (t.kr.) aningaasat nuunneqartut pilersaarutinut naammassineqanngitsunut sulilu 

akilerneqanngitsunut aalajangersimasunut immikkoortinneqarput. 2022-mi katillugit pilersaarutit 

171-inut aningaasat immikkoortinneqarput. 

- Ukiumi atuisimaneq pillugu erseqqissaasoqarnissaa piumasarineqarpoq. 

 

Akissut: 

AIS23-mi q. 377-imi 2021-mi atuineq piviusunngortinneqartoq pillugu immikkoortiterneqartunut 

innersuussisoqarpoq: 

Suliassami kisitsisit Piviusunngortitat 2021 

Illut silataasa ilaannik pilersaarutigineqartutut 

aserfallatsaaliinissat (silap pissusaanut 

illersuutit) 

Nukinginnartumik aserfallatsaaliuinerit 

2.600.000 kr. 

 

 

1.026.000 kr. 

Iluarsagassat annikinnerusut illullu iluini 

aserfallatsaaliinerit 

Tamakkiisumik iluarsaassineq 

1.446.000 kr. 

 

0 kr.  

Allanngortiterinerit, nutarsaanerit pequtinillu 

taarsersuinerit annikinnerusut 

12.319.000 kr. 

Aserfallatsaaliinerit annikinnerusut 

kinguartinneqarsinnaanngitsullu 

85.000 kr. 

Avataanit siunnersorteqarneq 2.365.000 kr. 

 

Peqqinnissaqarfiup illuutaani 2021-mi aserfallatsaaliinissamut pilersaarutit ingerlanneqartullu 197-

iupput. 

Qullerpaat tallimat: 

1. Ilulissani nunap immikkoortuani napparsimmavimmi uninngasut inaannik, immikkoortitat 

inaannik il.il. iluarsaassineq. 

2. Paamiut peqqissaavimmi silaannarissaatit nutaat aserfallatsaaliinerlu 

3. Uummannap peqqissaavimmi qalia taarsernera 

4. Tasiilap peqqissaavimmi ilua silataatalu aserfallatsaaliorneri 

5. Nanortaliup peqqissaavimmi seqernup qinngornerinik innaallagissiorneq 

 

341101 Napparsimasut nunani allani katsorsarneqartarnerat, timikkut nappaatit 

- Angalasukinnerunera Covid 19-imut atatillugu timmisartuussisarnerit amerlassusiinut 

attuumassuteqarpa? 

Akissut: 

Naamik, COVID-19 timmisartuussinerit killeqartinneri kontu pingaarnermi tassani 

sunniuteqaanngitsutut nalilerneqarpoq. 

Kontu 341101-mut Peqqinnissaqarfiup naatsorsuutitigut nassuiaataanut innersuussisoqarpoq. 

Covid- 19-eqarnerata kingunerisaanik Danmarkimi napparsimmavinni annikinnerusumik 

ingerlatsisoqarpoq. Napparsimasut Danmarkimukartarneri assut allanngorarput, ukiullu kingullerni 

napparsimasut ikinnerulerneri akikinnerusumillu angalasalerneri pissusiulerluni. 

Oqaluttuarisaanermi taamatut pissuseqalernera ingerlaannassasoq naatsorsuutaanngilaq. 

- Covid 19 nalaani misilittakkat ilaat siunissami sulinissamut ersarissarneqartariaqarpat? 

Akissut: 

Naamik. 

- Aningaasat 8 mio. kr. atorneqarsimanngitsut allaqqavoq. 2022-mut aningaasaliissutinik 

allaqqasoqanngilaq. Sooq tamanna atorneqanngila? 

Akissut: 

Nunarsuaq tamakkerlugu COVID-19-imik nappaalanersuaq Kalaallit Nunaannut 2020-p 

aallartinnerani atuutilerpoq aamma Peqqinnissaqarfiup ingerlatsineranut pilersaarutaasumillu 

ingerlatsinerannut sunniuteqarluni. 

2020-mit 2021-mut nuussineq ingerlatsinermut sunniuteqartut kingunerisaanik napparsimasut 

utaqqisut naatsorsuutigisamik amerliartortut ingerlannissaat siunertaralugu pivoq. 

Nalinginnaanerusumik ingerlatsisoqaqqilermat, nuussinissamut periarfissaq atorneqanngilaq. 

 

341108  Atornerluisunik katsorsaanermut pilersaarut  

- Iliuusissat akerlianillu aningaasaqarnikkut atuinerit pillugit nalilersuinermik 

suliaqartoqarpa? 

Akissut: 

Atulersitsinermik aamma sunniuteqarneranik misissuisumik Ph.D-mi misissuisoqarluni maanna 

nalilersuisoqarpoq. "Siunissamut atornerluisunik katsorsaanermut nuna tamakkerlugu 

pilersaarutissamut siunnersuummi" suliassaqarfiit inuiaqatigiinnut pingaaruteqarsinnaasut immikkut 

misissorneqarput: "Inuiaqatigiit pinngitsoorsinnaanngilaat: Inooriaatsimik ajortumik 

kingornussisarnerup kipitinneqarnissaa Atornerluisunik katsorsaareernerup kingorna katsorsaanerup 

sunniutaata aalajangiussimaneqarnissaa, Atornerluisuusimasut suliffittaarnissaat aamma/imaluunniit 

ilinniagaqalernissaat, taamaalillutik suliffeqarnikkut aningaasaqarnikkullu inuiaqatigiit 

ineriartornerannut tapersiisinnaaniassammata". 

Aanngajaarniutinik ajornartorsiuteqarnermut katsorsartinneq aningaasaqarnikkut qanoq 

pissarsissutaasinnaanerata eqqornerusumik naatsorsornissaa ajornakusoorpoq, kisianni Allorfik 

2021-mut ukiumoortumik nalunaarusiamini kapitali 6-imi ersersippaa aanngajaarniutinik 

ajornartorsiuteqarnermut katsorsartinnerup suliffeqarneq qaffattaraa aamma innuttaasup 

inoqatiminut atassuteqartarneranut iluaquteqartoq, pinerlunngitsitsinerusartoq tarnikkullu 

atugarliorneranut appartitsisarluni, tassungalu ilanngullugu imminut toqunnissamut pissutsinut 

(imminoriarnerit imminorusunnerillu) pinaveersaartitsilluni. Taama misissuineq pisinnaavoq 

Allorfik aallartimmalli katsorsaanerup naanerata kingorna qaammatit aqqaneq marluk tikillugit 

innuttaasumik malinnaasalermat. Ukiuni kingullerni katsorsaanermi innuttaasunut tamanut 

atuuppoq, tassa imaappoq innuttaasunut aamma naammassinninngikkaluartunut.  

 

Katsorsaanerup tamarmiusumik sunniutaa nalilerneqassappat pingaaruteqarpoq katsorsartinniartuni 

arlalinnik annertuunik suliassaqartoqarnersoq isiginiassallugu, assersuutigalugu alliartornermi 

pissutsit, (55 %-t angerlarsimaffimmi toqqissisimananngitsumik imaluunniit 

eqqissisimananngitsumik alliartortarput, 70 %-t imigassamik ajornartorsiuteqartumi alliartortarput 

aamma 22 %-t ikiaroornartumik ajornartorsiuteqartumi alliartortarput) 60 %-t missaaniittut 

kinguaassiutitigut atornerlugaapput, 59 %-t meeqqat atuarfiata saniatigut allamik 

ilinniagaqanngillat, 8-10 %-t angerlarsimaffeqanngillat aamma 25 %-t missaat nalorninartumik 

inissiaqarnikkut inissisimallutik. Taakku saniatigut tamakkingajallutik pisortanut akiitsoqarput 

aamma 12 %-t eqqartuussivinnik maannakkut ajornartorsiuteqarlutik. 

https://allorfik.gl/nyheder/2022/06/aarsrapport-2021?sc_lang=kl-gl 2021-mut ukiumoortumik 

nalunaarusiamut atatillugu kapitali 6 takuuk.  

 

Ph.D-tut suliami pilersaarutaavoq Allorfiup nalunaarsuiffii Naatsorsueqqissaartarfiup 

nalunaarsuiffianut aamma Allorfiup Nuna Tamakkerlugu Aanngajaarniutit pillugit 

nalunaarsuiffianut ataqatigiissinneqassasut. Tassunga atatillugu innuttaasoq ataatsimut atuineq, 

tamatumunnga ilanngullugu katsornerata siorna aamma kingorna, naatsorsorneqassaaq. 

Annertussutsit soorlu akissarsiat, pisortanit pisartakkat katsorsaaneq sioqqullugu kingornalu 

naatsorsorneqarsinnaapput. Ajoraluartumik inuunerup pitsaassusaata pitsanngoriarnera, 

attuumassutit pitsanngoriarneri katsorsaanermillu sunniutit "sallaannerit" kisitsisitalernissaat 

ajornarpoq. 

 

- 2022-mut atuinikinnerunermit ilaannai nuunneqarsimapput. Tamanna sunniuteqarsimava? 

 

Akissut: 

Allorfik ukiuni kingullerni atuinikinneruvoq, tassa suliniutit nutaat Covid 19 pissutigalugit 

pilersinneqarsinnaanikuunngimmata. Ukioq manna siullermeertumik Tasiilami ukiumilu 

kingusinnerusumi aamma Qaanaami suliniutit iluatsinneqarput. Allorfiup kommuninut 

paasissutissanik ilisimatitsinini pitsanngorsarpaa, kommunit illoqarfinni tamani ukiumut 

marloriarlutik nunaqavissunit sullinneqartassammata. Allorfik aamma innersuussisarnermi 

suleriaatsini qasukkaamivaa. 

 

https://allorfik.gl/nyheder/2022/06/aarsrapport-2021?sc_lang=kl-gl

2021-mi atuinikinnerup 2022-mut nuunneqarnera Allorfiit aamma Katsorsaaviup Nuup inini 

katsorsaaviinik pitsanngorsaanermut ilaatigut atorneqarput. Illutai innuttaasup tikilluaqqusaasutut 

misiginissaannut aamma inuussuttunik ataatsimoortillugit katsorsaanermi aamma ilaqutariinnik 

katsorsaanermi suliniutigut nutaat aallaqqaammut pilersaarutaasimasumit sinaakkutissanik allanik 

pisariaqartitsinikuullutik. Taamaattumik aningaasat ukiup tullianut nuussinnaaneri 

pingaaruteqarnikuullutik. 

 

- Atuisuni misissuinermik aallartitsisoqarsimasoq paasineqarpoq. 

Iserfissamik attuumassutilimmik innersuussisoqarsinnaavoq apersuinerit inernerinik 

takunniffiusinnaasumik. 

 

Akissut: 

Nalilersuinermi suliniutit pillugit akissutit innersuutigineqarput, qulaaniittut kiisalu 2021-mut 

ukiumoortumik nalunaarusiaq kapitali 6 takuuk. https://allorfik.gl/nyheder/2022/06/aarsrapport-

2021?sc_lang=kl-gl takuuk. 

 

341201 Nunap immikkoortuini peqqinnissaqarfiit, nakorsanit sullinneqarneq 

- Sulisoqarniarnikkut aningaasartuutit, angallannermi aningaasartuutit nioqqutissanullu 

aningaasartuutit pillugit agguataarinninnerup erseqqissaavigineqarnissaa 

piumasarineqarpoq. 

Akissut: 

1.000 kr 2019 2020 2021

Personaleomkostninger 332.309         335.635         348.699         

Rejseudgifter 30.316           31.958           32.123           

Varekøb 53.608           60.118           56.352           

Total 416.233         427.711         437.174          

 

341206 Ataatsimut aningaasartuutit  

- Immikkoortortat akimorlugit nakorsiartartut paasissutissaataanik atuineq eqqarsaatigalugu 

Peqqinnissaqarfik qanoq siuarsimatigaa? 

Akissut: 

Amerlanngitsut eqqaassanngikkaanni Peqqinnissaqarfimmi immikkoortortat elektroniskimik 

napparsimasunik nalunaarsuiffik (EPJ) atorpaat taamaalillunilu immikkoortortat akornanni 

napparsimasut paasissutissannik pissarsisinnaallutik. 

Peqqinnissaqarfik ataatsimut EPJ nutaamik pilersitsinissamik maanna aaqqissuussamik 

taartaasussamik suliaqalerput, aaqqissuussarmi pisoqalimmat, taamaattumillu aaqqissuussap 

ineriartorneranut nutaanik suliniutiliortoqarsinnaajunnaarmat. 

 

- Siunnersorrtinik atuinermik imaqarpa? Ukiuni kingullerni marlunni siunnersortinut koruunit 

qassut atorneqarsimappat? 

https://allorfik.gl/nyheder/2022/06/aarsrapport-2021?sc_lang=kl-gl
https://allorfik.gl/nyheder/2022/06/aarsrapport-2021?sc_lang=kl-gl

Akissut: 

Peqqinnissaqarfiup Qarasaasialeriffia & Digitalinngorsaaffia kontu pingaarnermiipput. 

Siunnersortinut aningaasartuutaasut tamangajammik Peqqinnissaqarfiup aaqqissuusaanik 

ingerlatsinermut ineriartortitsinermullu siunnersortitut qarasaasialerisunut tunngapput. 

Qarasaasiatigut aaqqissuussinerit assigiinngitsorpassuit ingerlannissaannut immikkut 

piginnaasaqarnissamik annertuumik piumasaqaateqarpoq, taamaattumik siunnersortinit 

sullinneqarneq annertuutigut Peqqinnissaqarfimmit toqqarneqarpoq. 

Peqqinnissaqarfimmi qarasaasiatigut ingerlatsineq ikiorteqarnerlu nalinginnaasumik 

neqeroortitsinikkut Fujitisumut suliassanngortinneqarput, taamaattumik tassani aamma ulluinnarni 

ingerlatsinermi siunnersortinut aningaasartuutitaqarluni.  

Siunnersortinut aningaasartuutit ukiut ingerlanerini, ineriartortitsinermi pilersaarutit 

ingerlatsinermilu suliassat annertuut suuneri apeqqutaallutik allanngorartorujuupput. 2020-mi 

siunnersortit sullissinerannut 12,3 mio.-it aamma 2021-mit 14,3 mio.-it atorneqarput. 

 

- Aningaasanik aqutsinermut atortorissaarutit qanoq ittut atorneqartarpat? 

Akissut: 

Kontu pingaarnermut tassunga Peqqinnissaqarfimmi kontut allanut atorneqartut aningaasaqarnikkut 

aqutsinermut sakkut assingi atorneqarput. Tamatumanilu qaammammut missingersuutinik 

malinnaanerit, qaammatit pingasukkaarlugit missingersuutinik malinnaanermi immikkoortortani 

missingersuutinut akisussaasut ataatsimeeqatigisarneri ukiumullu siumut missiliuineq ilaapput. 

 

- Atuineruneq siusinnerusukkut ilisimaneqarsimagaluarpat aningaasanik 

nuutsisoqarsimassagaluarpa imaluunniit ilassutitut aningaasaliissutinik 

qinnuteqartoqarsimassagaluarpa? 

Akissut: 

Aap, tamanna siusinnerusukkut takuneqarnikuuppat atuinerunermut matussusiinissamik 

missingersuutinut sunniuteqanngitsumik nuussiniarneq periarfissaasimavoq. Tamanna 

pinngitsoortinniarlugu missingersuutit suli sukumiinerusumik malinnaaffigineqartarput, kisianni 

ukiup naalernerani pinngitsoorani siumut naatsorsuutaasinnaanngitsunik nikittoqarsinnaavoq. Ukiut 

tamaasa missingersuutitigut nuussiniartoqartarpoq, Peqqinnissaqarfiup pingaarnertut kontuinut 

oqaasertaliussat takukkit. 

400108 Ilinniartitaanermut immikkoortunut pilersaarut 

- Atuinerup suna matussuserpaa? 

- Atuineq pillugu erseqqissaanermik nassuiaammillu ataatsimiititaliaq piumasaqarpoq, 

ilaatigut aningaasarsiat, siunnersortinik atuineq allallu pillugit. 

Akissut: 

1-2 pillugit 

2021-mi aningaasaliissutinit 7.800.974 kr.-t ivertinneqarput, aningaasartuutillu ataani 

takuneqarsinnaasutut agguarlutik, suunerinut kontunut agguarlutik (suunera 3). 

Suussusii Taaguutai Amerlassusii (kr) 

2214 Avataanit ikiortit 3.700.638 

2208 Pisiortornerit 1.390.546 

2201 Sulisunut toqqaannartumik 

aningaasartuutit 

698.455 

2204 Nammineq akissarsialerineq 676.418 

2209 Kiffartuussinernik atuineq 586.949 

2207 Sulisunut aningaasartuutit allat 512.667 

1317 Inuussutissarsiornermut nuussinerit 78.000 

2205 Sulisussarsiorneq tunuarnerilli 50.233 

2210 Ineqarnermut akilersuut 44.673 

2206 Piginnaasanik ineriartortitsineq, 

sulisut 

43.655 

2212 IT attaveqatigiinnerlu 17.969 

2213 Sinniisoqarneq 591 

 

- EU-mi suleqatigiinnissamut isumaqatigiissummik naammassinninnissamut piffissaq 

imaluunniit koruunit qanoq annertutigisut atorneqarpat? 

Akissut: 

EU-mik suleqatigiinnermik isumaqatigiissummut isumalluutit atorneqartut eqqortumik 

naatsorsorneqarsinnaanngillat, tassa sulinerup taassuma ilarujussua, 

suleqatigiinnertaqanngikkaluarpalluunniit isumagineqartussaammat, aamma suliassat 

annertussusaat assersuutigalugu isumaqatigiinniarnerit nutaat ingerlanneqarnersut imaluunniit EU-

mit aningaasalersorneqartunik nalilersuisoqassanersoq apeqqutaalluni annertuumik 

allanngorarmata. EU-mik suleqateqarneq atuussimanngippat Ilinniartitaanermut, Kultureqarnermut, 

Timersornermut Ilageeqarnermullu Naalakkersuisoqarfiup ukiup affaa tikillugu sulisussaq allamik 

suliaqartissinnaagaluarpaa aamma ukiumut 250 tusind kr.-t tikillugit aningaasartuutit allat 

sipaarsinnaallugit (angalanermut aningaasartuutit assigisaallu).  

 

400201 Ilinniartut Ineqarfiisa Allaffeqarfiat Ataatsimut Konto 

- Naatsorsuutinut takussutissat malinnaatinneqarnikuunnginnamik imaluunniit sooruna 

ilassutitut aningaasaliissutinik qinnuteqarnissaq pisariaqanngitsutut nalilerneqarsimasoq. 

Akissut: 

Naatsorsuutini paasissutissat nutarterneqareertut nalilerneqarpoq. Ilinniartut ineqarfiinik 

aqutsisoqarfiup aatsaat ukiumi kingusissukkut annertunerusumik atuilerneq maluginialerpaa, 

taamaattumik tamanna pillugu naatsorsuutitigut nassuiaasoqarpat eqqortuussasoq naliliisoqarluni. 

Tamatumani Namminersorlutik Oqartussat missingersuutinut malittarisassiat 17. juni 2008-meersut 

innersuutigineqarput, immikkoortoq 4.2.3 Ingerlatsinermut tapiissutitigullu aningaasaliissutini ima 

allassimallutik:  

"Ingerlatsinermut tapiissutitigullu aningaasaliissutini aningaasaliissutit annertussusaanik 

siunertaanilluunniit allannguinermi ilassutitut aningaasaliinissaq piumasarineqarpoq.  

Kontomi pingaarnermi missingersuutitigut sippuisoqarnissaa naatsorsuutigineqarsinnaappat 

atuinermik annikilliliisinnaasumik suliniutinik ingerlaannartumik pilersitsisoqassaaq, 

imaluunniit ilassutitut aningaasaliissutinik qinnuteqartoqassalluni. 

Aningaasartuutip arlaannaaluunniit siumoortumik aningaasaliiffigineqarnani 

akilerneqarsinnaanngilaq. Aningaasanut inatsimmi allatigulluunniit inatsisini iliuuserisap 

naammassineqarnissaanut tunngaveqanngippat taamaattumik iliuuserisap naammassineqarnissaa 

sioqqullugu aningaasaliissutitigut tunngavissaq pissarsiarineqassaaq. Missingersuutitigut 

qaangiinissaq pinngitsoorneqarsinnaanngitsoq paasinarsippat aningaasaqarnermi ukiup naanerani 

taamaalilluni annertunerusumik aningaasaliissutinik qinnuteqartoqartariaqanngilaq. 

Missingersuutitigut sippuinissamut pissutaasoq akerlianik nunatta karsiata naatsorsuutaanut 

naatsorsuutitigut nassuiaateqarnikkut erseqqissarneqarneqartariaqarluni. 

Naatsorsuuserinermi najoqqutami immikkoortoq 7.3-mut innersuussutigineqarpoq. " 

Soorlu naatsorsuutitigut nassuiaanermit allaqqasoq piffissap ingerlanerani sipaarniarluni suliniutit 

arlaliupput, annertunerusumillu aningaasartuutit pisariaqartumik aserfallatsaaliinerup 

malitsigisimallugit, taamaattumik annertunerusumik atuineq pisariaqarnikuulluni.  

Naalakkersuisulli kontu pingaarneq taanna eqqarsaatigalugu aningaasaliissutinik aqutsinerup 

malinnaanerullu pitsaanerusumik isiginissaata pisariaqarnera ilisimavaat, taamaalilluni kontu 

pingaarneq annertunerusumik atuiffilissagaluarpat ukiuni aggersuni piffissaagallartillugu 

iluarsiissuteqarluni suliniuteqartoqarsinnaalluni. 

 

- Atuinerup erseqqissaavigineqarnissaa ataatsimiititaliamit piumaneqarpoq. 

Akissut: 

Atuinerup erseqqissarneqarnissaanut kissaateqarneq ilanngussatut kakkiunneqarpoq. 

 

400204 Ernialiinerit 

- Inissitserineq una sooq aatsaat massakkut takkunnersoq nassuiaatissartaqarpa?  

Akissut: 

Nassuiaat tassaavoq manna kontu pingaarnermi atorunnaarsinneranut atatillugu teknikikkut 

iluarsiineq kontu pingaarnerup ukioq aningaasaqarfiusumi tassani atorunnaarmat 

pisussaasimassagaluartoq. 

Qitiusumik Naatsorsuuseriffimmit innersuussinerup kingorna taakkunanngalu ikiorneqarluni 2021-

p naanerani Ilinniagaqarnersiutinut ingerlatsivik aatsaat teknikikkut iluarsiisussaasimavoq. 

- Konto 40.02.03 kissitsisitai eqqorpat massakkut?  

Akissut: 

Teknikikkut allannguineq missingersuutitigut allannguinngimmat, kisitsisit eqqortuusut 

nalilerneqarpoq.  

 

401011 Ado Lyngep Atuarfia 

- 2021-mut naatsorsuutit kukkunersiuinermullu allattukkat ataatsimiititaliamit 

piumasarineqarput. 

Akissut: 

Ado Lyngep Atuarfiata 2021-mut aningaasaliinermut naatsorsuutai kiisalu Kukkunersiuisup 

kukkunersiuinermi nalunaarusiaa 22.14, 25. april 2022-meersoq ilanngunneqarput. 

 

- Ilassutitut aningaasaliissutinik sooq qinnuteqartoqarsimanngila? 

Akissut: 

"400201 Ilinniartut ineqarfiisa allattoqarfiata ataatsimut kontua" akissummi allanneqartutut 

missingersuusiornermi malittarisassianut atuuttunut innersuunneqarpoq.  

 

Naatsorsuutitigut nassuiaammit soorlu takuneqarsinnaasoq atuartut angalanerinut ingiaqataasullu 

angalanerinut aningaasartuutit qaffapput kiisalu atuarfiup illui aserfallatsaaliorneqarlutik.  

Tamatuma saniatigut ingerlatsinermut aningaasaliissutit, tassunga ilanngullugu innaallagiaq, imeq 

kiassarnermullu akiligassat, nerisassat il.il. ukiut kingullerni akitigut ineriartorneri tamakkiisumik 

malinnaanatik, taamaattumik annertunerusumik atuineq pinngitsoorneqarsinnaanani. Taakku 

saniatigut oqaatigineqassaaq akissarsiat aamma annertunerusumik atuinermut ilaammata annertuut, 

ajoraluartumik naatsorsuutitigut nassuiaatini ilanngunneqanngillat.  

 

Naalakkersuisut kontu pingaarneq manna eqqarsaatigalugu aningaasaliissutinik aqutsinerup 

malinnaanerullu pitsaanerusumik passunneqarnerunissaa ilisimavaat, taamaalilluni kontu 

pingaarneq annertunerusumik atuiffilissagaluarpat ukiuni aggersuni piffissaagallartillugu 

iluarsiissuteqarluni suliniuteqartoqarsinnaassammat. 

 

409106 Ilinniartitsisunik ilinniartitseqqittarneq 

- Kukkusumik inissitserineq una qanoq paasineqarpa? 

Akissut: 

Kukkuneq Campus Kujalliup naatsorsuisuata nakkutilliineratigut paasineqarpoq. 

 

- Pisoq ataasiinnaq pineqarpa imaluunniit allanik kukkusumik akissarsisitsisoqarsimava?  

Akissut: 

Kukkuneq ataasiinnaq pineqarpoq. 

409108 Kalaallisuuliornermik ilinniarfik 

- FFL2021-mi aningaasaliissutit saniatigut immikkoortinneqartut aallartisaanermut 

ilinniartitsisussanut tamakkiisumik atorneqarsimappat? 

Akissut: 

Aallartisaanermi atuartitsissutit maannakkut pingaarnertut kontumut naatsorsuutitigut nassuiaammi 

pissutsit allanneqartut malitsigisaanik naammassineqarsinnaanngillat. Aningaasat taamaalillutik 

2021-mi siunertamut atorneqanngillat. 

 

- Atuinerup ukiumi aggersumi sipaarutissatut allanneqannginnera arlaannik peqquteqarpa?  

Akissut: 

Atuinerunissamut nuussinermi piginnaatinneqarnissaq piumasaqataavoq aamma aningaasanut 

inatsimmi kontumut pingaarnermut oqaasertaliussanit takuneqarsinnaassalluni. Tamanna 

pissutigalugu sippuisumik atuineq ukiuni aggersuni aningaasanut inatsisissani sipaarutitut 

saqqummiunneqassanngilaq. 

 

- Aningaasartuutit qanoq annertutigisut puisip amiinut atorneqarpat?  

Akissut: 

45 tusind .kr. 

 

409116 Niuernermik Ilinniarfik, Nuuk 

- Atorfiit inuttaqanngitsut arlaliusimasut atuarfimmiit paasissutissiissutigineqarpoq. Tassani 

suut eqqorneqarsimanersut qanorlu kinguneqarsimanersoq sukumiinerusumik 

paasissutissiissutigeqquneqarpoq. 

Akissut: 

1 pillugu. 

Niuernermik Ilinniarfik ima ilisimatitsivoq: 

 "Periusissiatigut suliniutit tamarmik, ineriartortitsinermi ingerlatat suliniutillu unitsinneqarput, tak. 

siulersuisunik isumaqatigiissut. Periusissiatigut suliniutinit, ineriartortitsinermi ingerlatanit 

suliniutinillu unitsinneqartunit anginerusunit eqqaaneqarsinnaapput a) Aningaasaateqarfinnit 

aningaasalersorneqartup campusip illutaata inissaa suliniullu pillugu qinnuteqaat, b) ilaatigut HR, 

digitalikkut attaveqaatit, pisortat allaffissornerini aallarnisaanerillu iluini inuussutissarsiortuniit 

pisariaqartitsinerit malillugit ilinniartitaanernik nutaanik ineriartortitsineq aamma c) ilinniarfinni 

ingerlaqqiffiusuni pitsaassutsimik aaqqissuussineq pillugu misiligutaasumik suliniut. 

Ilanngunneqarpoq 2021-mut missingersuutitigut malinnaanerup tamarmiusup siulersuisunit 

akuerineqartup assilinera. Ukiumit qaangiuttumiit aningaasat (immikkoortinneqartut) atuarfimmi 

pitsanngorsaanermut ineriartortitsinermilu siunertamut ukiumut immikkoortinneqassapput. 

Atuarfiup illutai pisoqalipput, atuartitsinerlu atuartunut ilinniartunullu 

isumassarsiffiunerutinniarlugu pissanganarnerutinniarlugulu digitalikkut atuartitsinermi atorneqartut 

atortullu kiisalu qarasaasiatigut atuartitsinermi sakkut atuartitseriaatsillu pitsaanerulersinnissaat 

ineriartortinnissaallu annertuumik sammineqalerneri ulluinnarni atuartitsinermut 

ilanngunneqarsinnaalersillugit. Aammattaaq internetikkut toqqaannartumik atuartitsinerup 

qaffasissumik pitsaassuseqarnissaanut naleqqiullugu inini atuartitsiviusuni qarasaasiatigut 

ataatsimiinnernilu atortut salliutinneqarput. Ilinniartitaanerni ingerlaqqiffiusuni pitsaassutsikkut 

aaqqissuussinermik misiligutaasumik suliniutip ineriartortinnissaanut aningaasanik 

immikkoortitsinissaq aamma sammineqarsimavoq, tassa isumalluutitigut aningaasatigullu 

pisariaqartitsisumik ineriartortitsinermi suliniutaammat." 

 

- Aningaasat 4 mio. kr. ukiup tullissaanut nuunneqarsimapput nuutsisinnaanermut periarfissaq 

atorlugu. Ukiumi aggersumi aningaasat taakkua inissitatut nalinginnaasutut 

allanneqassappat? 

Akissut: 

Amerlanertigut nuussineq nalinginnaasumik aningaasartuuteqarfiunngilaq, kisiannili atuarfimmi 

pitsanngorsaanermi ineriartortitsinermilu siunertanut atorneqarluni. Assersuutigalugu atuarfik 

ukiuni kingullerni qarasaasiatigut atortuni aamma cloud tunngavigalugu Microsoft 365-imut aamma 

Microsoft Educationimi atortunut ikaarsaarnermi aningaasaliisimavoq, atuarfimmi aamma 

Aqutsisunut ilinniarfimmi internetikkut atuartitsinerup pitsaanerulernissaanut 

ataatsimiinnermi/atuartitsinermi atortuni, atuarfiup illutaasa iluini atuarfiup akisussaaffigisaani 

illunik pisoqqanik atorneqartuni aserfallatsaaliinerit pitsaanerulernissaanut aningaasaliisimalluni 

kiisalu atuartitsisut sulisullu qaffasinnerusumik piginnaanngorsarlugit. 

 

409123 Campus Kujalleq 

- Sooq ilassutitut aningaasaliissutinik qinnuteqanngila 

Akissut: 

Ilinniartitaanermut, Kultureqarnermut, Timersornermut Ilageeqarnermullu Naalakkersuisup sooq 

ilassutitut aningaasaliinermik qinnuteqartoqannginnera pillugu Kukkunersiuinermi 

ataatsimiititaliamit apeqqut 22. april 2022-meersukkut allakkatigut akivaa. Apeqqummut tassunga 

akissutit innersuussutigineqarput. 

Naatsorsuutitigut nassuiaammit soorlu takuneqarsinnaasoq annertunerusumik atuineq akissarsianut 

aningaasartuuteqarnermik annertuumik pissuteqarpoq. Taakku saniatigut illut pitsaannginnerisa 

malitsigisaanik aamma pequtinik pisiortornermut ilinniartut ineqarfiinut aningaasartuutit 

malunnartumik qaffasinneruneri. 

 

409126 Isumaginninnermut tunngasuni ilinniartitaanikkut suliniutit 

- Nalilersuineq qanoq inerneqarpa? 

Akissut: 

Nalilersuinermi inerniliussaq tassaavoq immikkut atuartitsisarneq pitsanngorsarneqassasoq, 

ilinniartitaanikkut pilersaarummi aamma ilinniarnermik aaqqissuussinermi suliffimmik misiliinerup 

nalaani ilinniarfiup suliffimmillu misiliiffiusup akornanni suleqatigiinnerunikkut, taamaalilluni 

immikkut suliassaqarfiup iluani suliffimmik misiliinissamut ilinniagaqartut piareersimanerullutik, 

kiisalu suliffimmik misiliinissaq sioqqullugu immikkut atuartitsiviusunut aallarnissaanerit 

nukittorsarnissai siunertaralugu ilinniartitsisunik tikeraartoqarnikkut. Ilaatigut atuartitsinermi 

aaqqissuussinerussaaq immikkut ilinniarnermi suliassaqarfiup takussaalernissaanut 

pisariaqartitsineq pitsaanerusumik akueriniarlugu, kisianni aamma immikkut sammisaqarfimmik 

suleqatigiinneq pitsaanerulersinniarlugu, ilinniagaqartullu immikkut sammisaqarfik ilinniareernerup 

kingorna maannakkut suliffiusinnaasutut takusinnaalerlugu. 

Tamatuma saniatigut diplomitaarfiusumik immikkut ilinniarfiusumik ilinniaqqinneq, ulloq unnuarlu 

paaqqinnittarfinnut, najugaqarfissatut neqeroorutinut innarluutilinnullu tunngasoq 

aallartinneqassaaq. Tamatumani suliaq aallartinneqarpoq naatsorsuutigineqarlunilu 2023-mi 

suliarinnittussarsiuunneqassasoq. Tamatuma saniatigut ilinniartitsisutigut nukissat il.il. 

siunertaralugit Danmarkimi ilinniarfinnik suleqatigiinnissamik isumaqatigiissusiortoqassaaq. 

 

- Missingersuutit eqqorsimappat?  

Akissut: 

Pingaarnertigut pilersaarutaasunik siunertanik ingerlataqarfiusunut kontu missingersuusiornikkut 

eqqortumik missiliorneqarpoq, siunertanullu aalajangerneqarsimasut ingerlatat aallartinneri, 

siusinnerusukkut naatsorsuutitigut nassuiaatini nassuiarneqartutut, assigiinngitsunik 

peqquteqartumik aallartinneqanngillat, ilinniartitaanikkut ingerlatat aalajangersimasut aallartinnissai 

sioqqullugit misissuinernut nalilersuinermilu sulianut naleqqiullugit kinguaattoornerit pissutigalugit 

aallartinneqarnatik. Naatsorsuutigisaq taamaattumik tassaavoq kontumi ingerlanneqartussanut 

siunertanut missingersuutit tulluartuusut aamma 2023-mi aallartinneqartussatut 

naatsorsuutigineqartut. 

510104  Aallarteqqinnissamut tapiissuteqartarneq 

- Taarsigassarsititsinerit taakkua qanoq allaffissornikkut suliarineqartarpat? 

Akissut: 

Taarsigassarsiat inuussutissarsiutigalugu aalisartut, piniartut nunalerinermillu ingerlataqartut 

aallarteqqinnissamut tapiiffigineqartarnerat pillugu inatsisartut inatsisaat nr. 3, 21. maj 2004-

meersoq kiisalu inuussutissarsiutinut tapiissutisisarfimmi taarsigassarsianik suliarinninneq pillugu 

suleriaatsit naapertorlugit aqunneqarput. 

 

- Taarsigassarsititsisarnerit kisitsisinngorlugit qanoq amerlatigisut pineqarpat? 

Akissut: 

2021-mi katillugit qinnuteqaatit 90-it tiguneqarput, aningaasaliinissarlu pillugu 61-it 

neriorsorneqarlutik. 

 

- Qinnuteqartut taarsigassarsitinneqarnissaminnik akuerineqartut piumajunnaaraluarpata 

utaqqisunik allattorsimaffimmik peqarpa? 

Akissut: 

Pilersitseqqinnissamut tapiissutit "siullermut" aaqqissuussaq tunngavigalugu tunniunneqartarput, 

taamaattumik aningaasaliissutit nungunneqartinnagit neriorsuisoqartarluni. Neriorsuineq 

atorneqartussaanngippat utaqqisunik allattuiffeqarpoq. 

 

 510740 Taarsigassarsiarititat ernialersugaanngitsut akilersuutitaqanngitsullu 

- Taarsigassarsititsinerit taakkua qanoq allaffissornikkut suliarineqartarpat?  

Akissut: 

Taarsigassarsisitsinerit aalisarnermik piniarnermillu inuussutissarsiutillit inuussutissarsiornerannik 

siuarsaaneq pillugu Inatsisartut inatsisaat nr. 13, 3. december 2012-imeersoq aamma 

inuussutissarsiutinut tapiissutisisarfimmi taarsigassarsianut suleriaatsit allaaserineqartut 

naapertorlugit aqunneqarput. 

 

- Taarsigassarsititsinerit kisitsisinngorlugit qanoq amerlatigisut pineqarpat? 

Akissut: 

2021-mi qinnuteqaatit 52-it tiguneqarput, taakkunanngalu aqqanillit tapiissutisillutik. 

 

- Qinnuteqartut taarsigassarsitinneqarnissaminnik akuerineqartut piumajunnaaraluarpata 

utaqqisunik allattorsimaffimmik peqarpa?  

Akissut: 

Aap, utaqqisut allattorneqarput. 

64.01.05 Nunaqarfinni isorliunerusunilu inuussutissarsiutitigut ineriartortitsineq 

- Aningaasaliissutit sumut atorneqarsimanersut erseqqissaasoqaqqinnissaa 

piumasarineqarpoq. 

641032 Takornariartitsinermik ineriartortitsineq aamma inuussutissarsiutinik 

siuarsaaneq 

- Ukiumoortumik atuinerit sumut atorneqarpat? Erseqqissaasoqaqqinnissaa 

piumasarineqarpoq. 

 

Apeqqutit taakku suli akineqanngillat. 

Nunanut Allanut, Inuussutissarsiornermut Niuernermullu Naalakkersuisoqarfimmut 

nukingisaarummik ulloq 06-10-2022, ulloq 03-10-2022, ulloq 29-09-2022 kiisalu siullerpaamik 

ulloq 19-09-2022 nassiussisoqarnikuuvoq.  

 

 

720608 Illuliortiternernut aningaasalersuineq  

- Inissitserineq pillugu erseqqissaasoqaqqinnissaa piumasarineqarpoq? 

Akissut: 

Akiligassaqarfinnut sorlernut ataatsimiititaliaq innersuussinersoq erseqqinngilaq, taamaattumik 

naammaginartumik akissuteqartoqarsinnaanani.  

 

- Aningaasat isertinneqaratarsinnaasut katillugit qanoq annertutigippat? 

Akissut: 

Tamatumunnga akissut ulloq 19. september 2022-mi taarsigassarsiani ataani allassimasuni 

paasissutissat aallaavigineqarput. Tamatuma takutippaa aningaasat akilerneqarsinnaasut katillugit 

549.226.930,90 kr.-usut. Maluginiarneqassaaq taakkuninnga piffissaq sioqqullugu akiliinernit 

isertitanut tamarmiusunut apeqqutaasoq qaqugukkulluunniit iluanaarutissat apparnerat. 

▪ Piginneqatigiilluni inissiat: Qularnaveeqqusiussaqarluni taarsigassarsinermi allagartat 49-t 

276.565.192,30 kr.-nik ataatsimut taarsigassallit. 

▪ Nutaamik sanaartorneq: Qularnaveeqqusiussaqarluni taarsigassarsinermi allagartat 598-it 

209.721.983,00 kr.-nik ataatsimut taarsigassallit. 

▪ Iluarsaassinerit: Qularnaveeqqusiussaqarluni taarsigassarsinermi allagartat 229-t 38.417.765,65 

kr.-nik ataatsimut taarsigassallit. 

▪ Akit appasissusiat: Qularnaveeqqusiussaqarluni taarsigassarsinermi allagartat 101-it 

24.521.998,99 kr.-nik ataatsimut taarsigassallit. 

 

- 2021-mi siusinaarluni isertitassatut aningaasaliisoqarneratigut appariaat qanoq 

annertutigiva? 

Akissut: 

Taarsigassarsiat 112-nut agguarsimasuni piffissaq sioqqullugu akiliinernut 2021-mi katillugit 

5.031.762,19 kr.-t itigartinneqarput. Taarsigassarsiat 112-ni akiligassat tamarmiusut 33.550.623,74 

kr.-upput. Taakkunannga katillugit 28.518.843,55 kr.-t akilerneqarput. Procentinngorlugu 17,64 %-

mik iluanaarutissat apparput. 

 

720651 Inissianik tunisineq – ilanngaaseereerluni tunniussineq. 

- Inissiat qassit 2020-mi aamma 2021-mi tuniniarneqarnikuuppat? 

 

Akissut: 

2020-mi inissiat tallimat aamma 2021-mi inissiaq ataaseq tuniniarneqarput. 

 

- Inissiat qassit 2020-mi aamma 2021-mi tunineqarsimappat? 

Akissut: 

Inissiat tamarmik tuniniagassaasimasut isertitallu kontu pingaarnermi 72.06.51 Inissianik 

tunisinermi tuneqartuni naatsorsuutinut allaqqallutik. 

 

- 2021-mi tunisanit ilanngaaseereerluni iluanaarut qanoq annertutigisimava aammalu 2021-mi 

tuniniaanermut aningaasartuutit qanoq annertutigisimappat? 

 

Akissut: 

Tunisinermut aningaasartuutit tunisinermit tunisinermut allanngorarput, aamma inissiap 

sumiinneranit amerlanertigut aqunneqarlutik, tassunga ilanngullugu najugaqarfiunerusoq. Illoqarfiit 

anginerusut avataanni inissiat tunineqartunut amerlanertigut taamaallaat eqqartuussissuserisumit 

allagarsiinikkut aamma pisinermik isumaqatigiissusiornikkut, piginnittuunermut 

uppernarsaasiornikkut kiisalu nalunaarsuinikkut ikiorneqarneq pineqarput. Illoqarfinni anginerusuni 

tassaanerusarpoq illunik tuniniaasartup naliliinera, allagarsiineq, pisinermik isumaqatigiissusiorneq, 

piginnittuunermut uppernarsaasiorneq kiisalu nalunaarsuineq. Tunisinermut atasumik 

aningaasartuutit piffissami maannakkut tunisineq pillugu suliamut ataatsimut 

naatsorsorneqanngillat. Taamaattumik ilanngaatissat ilanngaatigereerlugit iluanaarutit tamarmiusut 

4.755.914,90 kr.-usut aamma aningaasartuutit tamarmiusut 1.020.617,33 kr.-usut taamaallaat 

paasissutissiissutigineqarput. Malugiuk tunisinerup piareersarneranut atatillugu assersuutigalugu 

illunik tuniniaasartumut imaluunniit eqqartuussissuserisumut aningaasartuuteqarsinnaammat, 

tamannali suli tunisinermi isertitaqarnermik inerneqarnani. 

 

Aaqqiissut "attartortumiit piginnittumut" eqqaaneqarpoq. 

- 2020-mi aamma 2021-mi piginnittunngornissaminnut attartortut qassit qinnuteqarsimappat. 

Akissut: 

2020-mi tigusinissaq pillugu attartortut sisamat qinnuteqarput 2021-mi tigusinissaq pillugu 

attartortut marluk qinnuteqarput. 

 

- Taamaaliorsinnaalernissamut ukiut qassit inissiap najoreersimanissaanik piffissaliussatut 

piumasaqaatigineqartoq qassiua? 

 

Akissut: 

Ilimagineqarpoq attartortup ataatsip piffissaq aalajangersimasumi inissiaq attartortittakkami 

najugaqarneranik piumasaqaateqarnermut ataatsimiititaliaq innersuussisoq, taamaattoqassappallu 

piffissap taassuma qanoq sivisutiginissaa piumasaqaataasimanersoq. Tassunga 

ilisimatitsisoqarsinnaavoq Namminersornerullutik Oqartussat aamma kommunit inissiaataannik 

tigusineq pillugu Inatsisartut peqqussutaat nr. 12, 19. november 2007-imeersumi tigusinissaq 

pillugu qinnuteqaatip nassiunneqarsinnaaneranut piffissami aalajangersimasumi attartortup 

inissiami attartortittakkami najugaqarsimanissaa pillugu aalajangersakkanik imaqanngimmat. 

 

- 31.12.2021 aallarnerfigalugu attartortut qassit piumasaqaammik naammassinnippat? 

 

Akissut: 

Namminersorlutik Oqartussat imaluunniit kommunalbestyrelsip aalajangigaanni inissiat 

attartortittakkani attartortut tamarmik inissiatut nammineq pigisatut imaluunniit illutut nammineq 

pigisatut agguarneqarsinnaallutillu tiguneqarsinnaapput. Peqatigisaanilli malugeqquneqassaaq 

taakkununnga aalajangersakkat immikkut ittut, tak. peqqussummi § 3. 

Kukkunersiuinermut Ataatsimiititaliamit apeqqutit 2 

201032 Uummannap eqqaani ajunaarnersuarmut tunngatillugu immikkut ittumik 

iliuuseqarnissat. 

- Naatsorsuutit katinneri qanoq isikkoqarpat, tassunga ilanngullugit ukiut ingerlanerini 

aningaasaliissutit aammalu kattuffinniit allaniillu aningaasaliissutit katersorneqarsimasut 

aningaasaliissutitullu tunniunneqartut? 

Akissut: 

Tunniussuteqarnernut naatsorsuut ukiumut atuinermik kiisalu ukiumit ukiumut nuussinernik 

takutitsisoq: 

 

1.000 kr.-kkaarlugit

ukioq 2017

Tunissuteqarnerit 34.610

Atuineq 2017 14.846

Sinneruttut 2017 19.764

ukioq 2018

2017-imit nuussineq 19.764

Atuineq 2018 9.670

Sinneruttut 2018 10.094

ukioq 2019

2018-imit nuussineq 10.094

Atuineq 2019 2.232

Sinneruttut 2019 7.862

ukioq 2020

2019-imit nuussineq 7.862

Atuineq 2020 783

Sinneruttut 2020 7.079

ukioq 2021

2020-mit nuussineq 7.079

Atuineq 2021 19

Sinneruttut 2021 7.060  
Tunniussuteqarnerit 2017-imi tiguneqartut ima erseqqissarneqarsinnaapput: 

Forøya Gjaldstova: 52.045,90 

Forøya Gjaldstova: 2.000.000,00 

Financial Management Authority, Island: 2.410.074,11 

Kitaa Seafood Katers: 25.000,00 

Illersornissamut ministeriaqarfik: 30.000.000,0  

Goverment of Nunavut: 122.981,50 

310705 Majoriaq  

- 2019, 2020 aamma 2021 pillugit kisitsisinut takussutissanik ataatsimiititaliamit 

perusuttoqarpoq. 

Akissut:  

Suliat Majoriamut tunngatillugu imatut naatsorsorneqarsinnaapput: 

 

 2019 2020 2021 

FA atuartut 479 493 433 

Sannavimmi ilinniartut 140 117 138 

Atuagarsornertaqanngitsumik 

ilinniartut 

67 73 83 

Højskolemi ilinniartut 19 9 23 

Suliffinni sungiusartut 83 116 30 

Oqaaseqaat: 

FA tassaavoq meeqqat atuarfianni inaarutaasumik misilitsinneq, misilitsinnissamut 

piareersaataasumik ilinniartitsineq. 

 

Majoriaqarfiit arlallit atuagarsunngitsunut sannaveqarput, taakkunani inuusuttut piffissaq 

eqqorlugu takkuttarnissartik, suliffimminnut akisussaaffeqarnissartik, nammineernerulernissartik 

pissuserissaarnissartillu ilinniartarpaat. 

 

Atuagarsornertaqanngitsumik ilinniarneq najukkamut naleqqussagaavoq sivikinnerpaamillu 

qaammatinik pingasunik sivisussusilimmik ukiumut 20-nik peqataasoqartarluni. 

 

Naalakkersuisut danskit højskoliannik 16-inik isumaqatigiissusiorput, taakku Majoriaqarfiit 

atuagarsornertaqanngitsumik piginnaanngorsaavittut atorsinnaavaat. 

 

Inuusuttut siunissaminni sulererusunnertik nalugaangassuk Majoriaq suliffinni 

sungiusartitsisarpoq, inuusuttut suliffimmi Majoriap isumaqatigiissuteqarfigisaani sulillutik 

misiliisarput. 

 

- 2019, 2020 aamma 2021-mi akissarsianut aningaasartuutit atorneqartut kiisalu sulisut 

amerlassusii pillugit takussutissanik ataatsimiititaliamit perusuttoqarpoq. 

Akissut: Majoriaqarfiit Inatsisartut inatsisaat nr. 28 ulloq 9. december 2015 suliffissanut, 

ilitsersuisarnernut pikkorissaqqinnernullu qitiusumik ingerlatsiviit pillugit naapertorlugu 

pilersinneqartarput. Majoriaqarfiit kommunimi aaqqissuussaanikkut immikkoortortaapput. 

Kommunit ataasiakkaat Majoriami sulisunik atorfinitsitsillutillu akissarsiaqartitsipput. 

 

Naalakkersuisut kommuninik ataasiakkaanik anguniagassat pillugit isumaqatigiissuteqartarput 

tapiissutillu Majoriaqarfiit ataasiakkaat ingerlatsinneqarnerannut ilaallutik. Naalakkersuisut 

ingerlatsinermut tapiissutinik naatsorsueriaasaata ilaattut sullissivimmi aqutsisut akissarsiaat 

ilanngunneqartarput. 

Naalakkersuisut ilitsersuisartunut akissarsiat ilaat aamma akilertarpaat. Naalakkersuisut 

akilertagaannut illoqarfinni pineqartuni suliffimmi ilinniartut isumaqatigiissutillu sorliit malillugit 

ilitsersuisut sullissivinnilu aqutsisut atorfinitsinneqarsimanersut apeqqutaapput. 

Pituffik Majoriaqanngilaq, Naalakkersuisulli suliffeqarfimmik namminersortumik (Vetrus services 

A/S), Pituffimmi suliffimmi ilinniartunut ilitsersuisarnermik isumaginnittumik 

isumaqatigiissuteqarput. 

 

Naalakkersuisut akissarsianut aningaasartuutaat imaapput:   

2019 - 11.956.952 kr.   

2020 - 10.982.942 kr.  

2021 - 11.070.631 kr.  

 

- Innuttaasut qassit ilinniagaqarnikkut/suliffissaqarnikkut allatigullu ingerlaqqissimanersut 

pillugit nalilersuinermik Naalakkersuisut ingerlatsisimappat? 

 

Akissut:  

Majoriap ilitsersuisarnernut pikkorissaqqinnernullu suliniutai pillugit nalilersuineq kingulleq 2019-

imi saqqummersinneqarpoq. Nalunaarut Danmarks Evalueringsinstitutimit (EVA) suliarineqarpoq. 

EVA-p paasisimavaa, 2016-imiit 2017-imut innuttaasut 355-it Majoriamik ingerlatsisimasut 

naammassinnissimasullu. Taakkunannga 19 %-it ilinniakkamik aallartitsisimapput, 1 %-it 

ilinniakkaminnik naammassinnissimapput, 58 %-it sulilersimapput kiisalu 22 %-it 

ilinnialersimanatillu sulilersimanngillat. 

 

701003  Sillimmasiinerit 

- Sillimmasiinermut naatsorsuutit qanoq isikkoqarnersut pillugit takussutissanik 

ataatsimiititaliamit perusuttoqarpoq. 

Akissut: 

Sillimasiinermut tunngasuni 2021-mut naatsorsuutit takutippaat sillimmasiinermut immikkoortitat 

28 mio. kr.-niit 31,2 mio. kr.-nut qaffassimasut, tassa 3,2 mio. kr.-nik. 

 

2022-mut inernertut naatsorsuutigisat tassaapput immikkoortitsinerit katillugit 9,095 mio. kr.-t. 

- Sillimmasiinermut aaqqissuussineq pillugu nalilersuisoqarnikuua? 

Akissut: 

Aaqqissuussinernik tamanik annertunerusumik nalilersuinissamut Risk-Management programmip 

inernera utaqqineqarpoq, naatsorsuutigineqarluni 2023-p aallartinnerani naammassineqassasoq. 

Maannakkut Namminersorlutik Oqartussat All-Risk sillimmasiinikkut aaqqissuussinerannik 

nalilersuisoqarpoq, inerneralu aningaasaqarnermut ukiup matuma naanerani pigilernissaa 

naatsorsuutigineqarluni. 

 

770502 Pinngortitaleriffik 

- 2019, 2020 aamma 2021 pillugit kisitsisinut takussutissanik ataatsimiititaliamit 

perusuttoqarpoq. 

- 2019, 2020 aamma 2021-mi akissarsianut aningaasartuutit atorneqartut kiisalu sulisut 

amerlassusii pillugit takussutissanik ataatsimiititaliamit perusuttoqarpoq. 

- Naatsorsuutigineqartunut sanilliullugu ilaatigut nikingassutaasut annertunerusut pillugit 

nassuiaateqartoqarnissaa ataatsimiititaliamit kissaatigineqarpoq. 

 

Akissut: 

Ingerlatani kisitsisit    2019 2020 2021 

Nunani tamalaani ataatsimiinnerit amerlassusaat   87 70 106 

Ataatsimiinnernit allagaatit, saqqummiunneqarsimanngitsut  59 60 57 

Ilisimatuussutsikkut allaaserisat, saqqummiussat 69 68 82 

Nalunaarusiat    29 19 36 

 

Aningaasanut inatsisikkut akissarsianut aningaasat 2019 2020 2021 

1000 kr    33.413 33.579 40.438* 

Atorfeqartut    62 63 72* 

 

2019-mi aamma 2020-mi siusinnerusukkut umiarsuarmut misissuummut "Paamiut"-nut 

taartaasussamik Pinngortitaleriffik umiarsuarnik attartorsimavoq taamaattumillu nammineq 

inuttaqarnani akissarsianullu aningaasartuuteqarnani, akerlianilli allanut aningaasartuutit 

qaffasinnerullutik. 

2021-mi akissarsianut aningaasat qaffapput, tassa pinngortitaleriffiup umiarsuaanut nutaamut 

"Tarajoq"-mut inuttat atorfinitsinneqarmata. Kukkusoqarneratigut atorfeqartut amerlassusaat 

aamma aningaasartuutit allat aamma akissarsianut aningaasartuutit akornanni agguarneq 

allanngorsimasoq AIS 2022-mi aamma 2023-mi nalunaarsuiffimmi iluarsineqarnani (*). 

Aningaasanut inatsimmut tapiliussami pinngortitaleriffimmi ingerlaavartumik ukiumut sulisut 20-t 

missaaniipput imaluunniit avataaniit aningaasaliissutit atorlugit akissarsianut aningaasani ukiumut 

15 mio. kr.-ullutik. 

240610 Ernianut tapiissutit, ileqqaaruteqarnissamik aaqqissuussinerit, Nanoqkonto 

Ukiup aallartinnerani inissisimasuutigineqartut 132 mio. kr. 2021-ip naalernerani 157 mio kr.-nut 

qaffariaateqalaarsimasut paasissutissiissutigineqarpoq. 

2021-mi ernianut tapiissutinik innuttaasut 267-it tunineqarsimasut ataatsimiititaliaq 

ilisimatinneqarpoq. 2021-mi ernianut tapiissutit tunniunneqartut katillugit 1.839 tkr.-upput. 

Ernianut tapiissutit 4 %-iusussatut naatsorsorneqarput. 

 

- 2021-mi erniat tunniunneqarsimasut kiisalu aningaasat tunniunneqartut pillugit 

takussutissamik ataatsimiititaliamit piumasaqartoqarpoq. 

Akissut: 

Ilanngussaq 1-itut ilanngunneqarput ernianut tapiissutini ataasiakkaani aningaasat naatsorsorneri, 

katillugit 1.838.699 kr.-nik annertussuseqartut, 2021-p ingerlanerani Akileraartarnermut 

Aqutsisoqarfimmit akilerneqarsimasut. 

 

Akileraartarnermut Aqutsisoqarfik ajoraluartumik digitalinngorlugu aningaasat 

tunniunneqarsimasut annertussusaat pillugit paasissutissiisinnaanngilaq, tassa sullitat ataasiakkaat 

aamma aningaaserivik paasissutissat ilaannik tigummisaqarmata, taakkulu taamaallaat 

Akileraartarnermut Aqutsisoqarfimmut nassiunneqartumi allakkani takuneqarsinnaallutik. 

 

- Ernianut tapiissutinik pinissamut piumasaqaatit naammassineqarsimanersut kimit 

aalajangerneqartarpa tamannalu kimit nakkutigineqarpa? 

Akissut: 

Siullermik innuttaasup bankimi siunnersortaa innuttaasoq peqatigalugu ernianut tapiissutinut 

piumasaqaatit naammassisimanersut aalajangiisussaavoq. Aningaaserivimmi sulisoq innuttaasoq 

peqatigalugu naliliippat piumasaqaatit ilumut naammassineqarsimasutut isikkoqartut, innuttaasoq 

sinnerlugu aningaaseriviup ernianut tapiissutit tunniunnissaanut qinnuteqaat Akileraartarnermut 

Aqutsisoqarfimmut nassiutissavaa uppernarsaatit attuumassuteqartut tamaasa ilanngullugit. 

 

Assersuutigalugu pineqarpat innuttaasoq aningaasanut ileqqaakkanut pequtinik pisisimappat 

ileqqaakkat pequtinik pisinermut ilumut atorneqarsimanerinut uppernarsaatitut uppernarsaatit 

attuumassuteqartut tamarmik nassiunneqassapput. 

 

Inissiamik pisineq pineqarpat pisinermut isumaqatigiissut imaluunniit piginnittuunermut 

uppernarsaat qinnuteqaammut ilanngunneqartussaassapput. 

 

Tamatuma kingorna Akileraartarnermut Aqutsisoqarfimmi sullissisoq qinnuteqaammik naliliissaaq, 

qinnuteqaallu, uppernarsaatit attuumassuteqartut tamaasa ilanngullugit, akuerineqarnissaanut 

piareersarlugu. 

 

Uppernarsaatinik amigaateqassappat, taassuma akuerisassanngorlugu piareersarnissaa pitinnagu 

taakku aningaaserivimmit pissarsiarineqarnissai Akileraartarnermut Aqutsisoqarfimmi sullissisup 

isumagissavai. Aningaaserivimmili uppernarsaatinik suli allanik pissarsiniartoqartariaqartarnera 

qaqutigoortuuvoq. 

Tulliatut qinnuteqaat Akileraartarnermut Aqutsisoqarfimmi pisortanit atsiorsinnaatitaasunit 

misissorneqarlunilu akuerineqassaaq. Qinnuteqaatip inatsisitigut piumasarineqartunik eqqortitsinera 

pisortat marluullutik qulakkiissavaat. 

 

Naggasiullugu qinnuteqaat tamatuma kingorna naatsorsuutinut nalunaarsugassanngorlugu 

akilerneqartussanngorlugulu nassiunneqassaaq. 

 

Inatsisitigut pisussaaffiusut uppernarsaatit Akileraartarnermut Aqutsisoqarfimmut nassiunneqarpata 

ernianut tapiissutit siumoortumik Akileraartarnermut Aqutsisoqarfiup sullitamut kontoaniit 

aningaaseriviup tigussavai. Ernianut tapiissutinik tunniussineq kingusinnerusukkut paasineqarpat 

atuuttussaanngitsoq tamatuma kingorna aningaasat taamaaqatai Akileraartarnermut Aqutsisoqarfiup 

kontoanut aningaaseriviup ikissavai. Siusinnerusukkut ernianut tapiissutit tiguneqarsimasut 

Akileraartarnermut Aqutsisoqarfimmut aningaaserivimmiit utertittariaqarneri 

qaqutigoorluinnartuuvoq. 

 

- 157 mio. kr. naapertorlugit ernianut tapiissutissatut naatsorsuutigineqarsinnaasut 

qassiunissai eqqoriarneqarsinnaava? 

 

Akissut: 

Akileraartarnermut Aqutsisoqarfiup nanoqkontoni 157 mio. kr.-t missaannik uninngasoqarneranik 

siusinnerusukkut paasissutissiisimaneq tunngavigalugu erniatigut tapiissutit aningaasartai 

aniasussatut naatsorsuutigisanik missiliuinissaq sapernartippaa. Ileqqaarnermi kontonik piginnittut 

ataasiakkaat inatsimmi siunertanut aningaasat ileqqaarneqartut ilaannik tamarmiusunilluunnit 

qaqugu atuilissanersut kisitsisilissallugu sapernartorujussuuvoq. 

 

- Kontot 5.821-t ammarneqarsimaneri eqqarsaatigalugit siunissami taakku pillugit 

sullissinissamut nakkutiginninnissamullu allaffissornerulernissamik 

pisariaqartitsisoqalissava?  

 

Akissut: 

Naamik. Aaqqissuussinermik aqutsineq pillugu aningaaserivinnik pitsaalluinnartumik eqaattumillu 

suleqateqarnermik Akileraartarnermut Aqutsisoqarfik ullumikkut misigivoq. Aaqqissuussinermi 

sullissinissamut nakkutilliinissamullu isumalluutinik amerlanerusunik Akileraartarnermut 

Aqutsisoqarfimmi pisariaqartitsisoqarneranik aamma takussutissaqanngilaq. 

 

240614 Suliffeqarnermut ilanngaat 

Konto pingaarneq nutaajuvoq. Ukioq siulleq aatsaat aningaasartuuteqarfiusoq. 

Isertitat 386.000 kr.-nik sinnersimappagit (ukioq 2020) inatsimmi ilanngaammi akileraarutip 

nalinganik appartitsiartuaarneq ilanngullugu suliarineqarnikuuvoq.  (år 2020). Kalaallit 

suliffeqarfiutaanni sulinermi isertitat iluanaarutillu 198.000 kr. aamma 386.000 kr.-t tikillugit 

akornanniissimappata ilanngaammi akileraarutip nalingata annertunerpaaffissaa (4.100 kr.-t missaa) 

tunniunneqartarpoq. 

Ukiut tamaasa akileraartartut amerlasuut Kalaallit Nunaannut imaluunniit Kalaallit Nunaannit 

nuuttarmata tulliuttutigut paasissutissiivigeqquneqarput. 

- Ilumoorpa ukioq tamakkerlugu isertitanik naatsorseqqittoqartanngitsoq, taamaalillunilu 

suliffeqarnermut ilanngaammi akileraarutip nalinganit akiliutaasunit 

appartitsiartuaartitsoqarneq ajortoq?  

 

Akissut: 

Suliffeqarnermut ilanngaat isertitat tunngavigalugit naatsorsorneqarpoq, isertitat akileraarusertarneri 

pillugit inatsimmi § 38 c naapertorlugu, Inatsisartut inatsisaatigut nr. 41, 2. december 2019-

imeersumi akuerineqartoq. Taamaalilluni ukioq naallugu isertitanut naatsorsueqqittoqarneq ajorpoq. 
 

 

- Kalaallit Nunaanniit nuuttartut Kalaallillu Nunaannut nuuttartut eqqarsaatigalugit 

suliffeqarnermut ilanngaammi akileraarutip nalinganit akiliutaasut annertussusii pillugit 

ataatsimiititamut paasissutissiisoqarnissaa kissaatigineqarpoq? 

 

Akissut: 

Taamatut iluseqartunik naatsorsuisoqarsimanngilaq, taamatullu naatsorsuineq imaaliallaannarluni 

akileraartarnikkut aaqqissuussinermiit tiguneqarsinnaanani. Apeqqutip akinissaanut taamaattumik 

Akileraartarnermut Aqutsisoqarfiup qarasaasiatigut ineriartortitsisuani immikkut qarasaasiatigut 

anillatsitsinissamik tunngaveqassalluni. 

 

Taamaattorli inuit amerlassutsimikkut killeqartut pineqassapput, amerlanertigullu inuit ukiumi 

siusissukkut aallarsimasuussallutik imaluunniit nuussimassallutik, suliffeqarnermut 

ilanngaateqarfiusinnaasumik isertitaqarnikkut iluanaaruteqarsinnaasut. 

 

Inatsimmut siunnersuutissamut suliareriikkani (UKA2019/17, qupperneq 2) tunineqartut 

amerlassusii eqqoriarneqarput: 

"Siunnersuummik inuit 11.000 missaaniittut qaffasinnerpaamik sulinermut ilanngaammik 

pisassasut missiliorneqarput. Inuit 16.000-it missaanniittut annikinnerusumik sulinermut 

ilanngaammik iluaquteqartussatut naatsorsuutigineqarput. Akileraartartut katillugit 38.000-t 

missaaniipput." 

 

- Augustimi 2021-mi tunniunneqartut eqqarsaatigalugit tassunga kisitsisiviit qanoq ippat? 

 

Akissut: 

Kommunini 42 %-imik akileraarfiusartuni innuttaasunut  suliffeqarnermut ilanngaatip 

annertunerpaamik akileraarutitigut nalinga 4.100 kr.-uvoq. Kommunini 44 %-imik 

akileraarfiusartuni innuttaasunut  suliffeqarnermut ilanngaatip annertunerpaamik akileraarutitigut 

nalinga 4.312 kr.-ussaaq. 

 

August 2021-mi akiliinernut atatillugu kisitsisiviit takutippaat inuit 11.842-t qaffasinnerpaamik 

suliffeqarnermut ilanngaatisisimasut, kiisalu 4.100 kr.-nik annikinnerusunik inuit 16.290-it 

tigusisimallutik. 

 

Inuit taakku qaffasinnerpaamik ilanngaammik tigusisimasut 11.842-t imatut agguarsimapput 44-

mik akileraartartuni Kommune Kujallermi, Kommuni Qeqertalimmi kiisalu Avannaata 

Kommuniani najugaqartut 4.860-iullutik kiisalu Qeqqata Kommuniani aamma Sermersuup 

Kommuniani 42 procentimik ilanngaatsittartut 6.982-iullutik.  

241010 Nuna tamakkerlugu akileraarut 

Ingerlatseqatigiiffiit akileraarutaasa procentiat 30 %-imiit 25 %-imut apparneqarpoq. 

 

- Ingerlatseqatigiiffiit akileraarutaasa procentimik appaaneq assigiissitamik kisitsinermik 

suliaqarnermi allannguinissamut peqqutissarsitsiva?  

 

Akissut: 

Naamik. 

 

241112 Raajanut akitsuut 

Qanoq ililluni avammut tunisassiarineqartut annertoqataasa akii 5 %-imik appariaateqarneri 

akitsuutit 9 %-imik appariaateqarnerannik nassataqartitsisinnaanersoq pillugu ataatsimiititaliamut 

ilisimatitsisoqarpoq. Annertussusaa eqqarsaatigigaanni annertoorujussuaq tassani pineqarpoq. 

Avammut tunisassiorneq ukiup sisamararterutaanik marlunnik sioqqullugu akitsuutit annertussusaa 

naatsorsorneqarlunilu aalajangersarneqartassasoq ataatsimiititaliamut paasissutissiissutigineqarpoq. 

 

- Piffissat akitsuutit appasinnerpaaffigisai eqqorlugit raajanik avammut tunisassiortut 

tunisassiaminnik anertusaasinnaappat? 

 

Akissut: 

Avataasiorluni kilisaatinit tunisassiortuniit raajanik qalipalinnik tunisassiortut kisimik avammut 

niuernerminni isumalluutinit akitsuuserneqartarput. Raajaleriffinniit raajanik qalatanik 

qalipaajakkanillu avammut niuerneq akitsuusersugaanngilaq, suliffissuarnullu raajanik tunisineq 

taamaattoq akitsuusersugaalluni. 

 

Raajanik avammut niueruteqartut piffissami akitsuutip appasinnerpaaffianut avammut 

niuernerminnik tulluarsartarnerat avaqqunneqarsinnaanngilaq.  Akileraartarnermut Aqutsisoqarfik 

tamatuminnga ilisimasaqanngilaq. Akitsuutip piffissani qaffasinnerulaarnerisa aamma 

appasinnerulaarnerisa aamma avammut niuerutigineqartut annertussusaasa akornanni 

ataqatigiittoqarneranik ilimagisaqarnermut tapersersuisumik paasissutissanik peqanngilaq. 

Tamatuma saniatigut tunngaviatigut isumaqartoqartariaqarpoq avammut niuernermi pingaarnertut 

ingerlatsissutaasoq tassaasoq raajanik nunat tamalaat piumasaqarnerat. 

 

Isumalluutinit akitsuut pillugu inatsit ulloq 1. januar 2018-imi atulersinneqarpoq. 2018-imi aamma 

2019-imi raajani qalipalinni avammut niuernermi akit ima qaffasitsigisimapput qaammatini 

pingasukkaani tamani akitsuutip akitsuummut qummut killiliussaq eqqorsimallugu, taamaattumik 

2018-imi aamma 2019-imi qaammatini pingasukkaani akitsuutitigut akigititani 

assigiinngitsoqarnani. 2020-mi aamma 2021-mi qaammatini pingasukkaat ilaanni akitsuut 

akitsuutinut qummut killiliussaq ataallugu apparsimavoq. Annertussutsinulli akileraarutaasussatut 

nalunaarutigineqartunut naleqqiullugu  taakku qaammatit pingasukkaat qaffasissumik akitsuutillit 

aamma appasissumik akitsuutillit akornanni annertuumik allanngorartoqarpasissimanani. 

 

Pisuni amerlasuuni raajanik avammut niueruteqartut piffissamut sivisuumut 

isumaqatigiissuteqarsimapput, akuttunngitsumik akunneqartumik raajanik qalipalinnik 

annertoqatigiinnik pilersuisussanngorsimallutik. Tamanna isumaqarpoq raajanik qaqugu 

tunisiffissatik piffissat toqqarsinnaanagit, qaammatinilu pingasuni akitsuutip appasinnerani 

avammut niueruteqartut tunisinissaannut ilaatigut akornusiisimalluni. 

 

Akitsuutip appasinnerani piffissami raajanik tunisinissamik raajanik niueruteqartut 

aalajangiisinnaannginnerinut kinguneqartut pissutsit allat pissutigalugit qaammatinut pingasunut 

tulliuttunut akitsuut aamma akitsuummut attuumassuteqartup qaammatit pingasut aallartinnissaat 

sapaatip akunneranik sioqqullugu aatsaat tamanut nalunaarutigineqartarmat. 

  

Pisat Kalaallit Nunaannit anninneqarnerini imaluunniit allamut tunniunneqarnerini qaammatini 

pingasuni raajanut akitsuut akiligassanngortarpoq. 

 

01. januar 2022-miit atuutilersumik kisitsimmut tunngaviusussamut aamma Kalaallit Nunaanniit 

anninneqarnerinut atatillugu atulersinneqartumut tunisinermi akiligassat assilineri avammut 

niueruteqartunit ilanngunneqartalertussaapput, taamaalilluni Akileraartarnermut Aqutsisoqarfik 

akitsuummi akigititaq aamma piffissaq avammut niuerfiusoq naapertuunnerinik misissuinissamut 

periarfissaqalerluni.  

 

 

- Akitsuutinut procentit ataani eqqaaneqartut pillugit ataatsimiititaliamut 

paasissutissiisoqarpoq. 

- 2020-mi aamma 2021-mi ukiup sisamararterutaanut raajat avammut tunisassiarinerisa 

nalingi, annertussusii akitsuutillu koruuninngorlugit takussutissamut ilanngunneqassasut 

ataatsimiititaliamit piumasarineqarpoq. 

 

 

 

Kisitsit ungaluusap iluaniittoq ukiup sisamararterutaanoorpoq ()  

2020 (1) = 17% 

2020(2)= 17,9% 

2020(3) = 17,9% 

2020(4) = 14% 

2021 (1) = 14% 

2021(2) = 15% 

2021(3) - 14% 

2021(4) - 13% 

 

2022(1) = 14,5% 

2022(2) - 14,5% 

2022 (3) - 16,5% 

 

Akissut: 

2020 - 2021-mi raajanik avammut niuerneq pillugu takussutissiaq ilanngussaq 2-tut 

ilanngunneqarpoq. 

241122 Sulisoqarnermut akitsuut 

Akiliisitsiniarnermut siunertat ilagaat ilinniartitaanermut immikkoortortami il.il. aningaasartuutit 

matussusernissaannut aningaasanik pissarsinissaq. Ulloq 1. juli 2021 aallarnerfigalugu erninermut 

atatillugu sulinngiffeqarnermut aningaasaateqarfimmut tapiissutinik ilanngussisoqarpoq. 

 

- Erninermut atatillugu sulinngiffeqarnermut aningaasaateqarfittaamut massakkullu 

sulisoqarnermut akitsuummut aningaasaliissutaasartut immikkut ittumik agguataarneqarpat? 

Akissut: 

Aallarniutigalugu malugeqquneqassaaq erninermut atatillugu sulinngiffeqarnermut 

aningaasaateqarfittaamut aningaasalersuinissamut sulisoqarnermut akitsuutinik qaffasinnerusunik 

akileeqqusisussat taamaallaat tassaammata sulisitsisut namminersortut.  

Apeqqummut akissut taamaattumik tassaavoq; Naamik. Sulisoqarnermut akitsuummut aamma 

erninermut atatillugu sulinngiffeqarnermut aningaasaateqarfimmut akiliinernut aningaasat 

akiliutaasut Akileraartarnermut Aqutsisoqarfimmit immikkoortinneqarsinnaanngillat. Sulisitsisunut 

namminersortunut suliffeqarfiup qaammammut akissarsianut aningaasat 1,1 %-iinik, aamma 

pisortani sulisitsisuni suliffeqarfiup qaammammut akissarsianut aningaasat 0,9 %-iinik 

akileeqqusisoqassaaq. 

Kontop pingaarnerup 31.03.35 Erninermut atatillugu sulinngiffeqarnermut aningaasaateqarfik 

malillugu ukiuni 2022-2025-mi Sulisoqarnermut akitsuummiit erninermut atatillugu 

sulinngiffeqarnermut aningaasaateqarfimmut 19 mio. kr.-init nuunneqassapput. 

 

- Annaasanut kiisalu erniatigut isertitanut annertuunut aningaasat immikkoortinneqartut 

annertupput. Immikkoortortami tassani kinguaattoorutit annertuppat? 

Akissut: 

Piffissaq 2007-2020 ataatsimut isigalugu akiligassat akilersimanngisat tamarmiusut katillugit 6,2 

mio. kr.-inik annertussuseqarput. 

Aqutsisoqarfik isumaqarpoq immikkoortumi allanut naleqqiullugu akiligassat akilersimanngisat 

annertoorujussuunerinik inerniliinissamut tunngavissaqanngitsoq. Pingaarpoq maluginiassallugu 

Sulisoqarnermut akitsuut akileraarutinik A-nik akileeqqusinernut atalluinnarmat, taamaalillunilu 

akiliisimannginnermi/akiliinermi matussutissat amigaataanerini tamatigut akileraarutit A-t 

siullermik naatsorsorneqartartussaammata, tassa taanna taassamut innuttaasumit aningaasat 

akileraarutitigut pisussaaffinnut matussusiisussat. 

 

- Immikkoortumi tassani Covid 19 arlaatigut sunniuteqarnikuua? 

Akissut: 

Piffissamut 2019-2021-mut sulisoqarnermut akiliutinut akiliutit ataaniittumi takuneqarsinnaapput: 

 

Ukioq 

naatsorsuusiorfiusoq AMA, mio. kr. 

2021 98.325 

2020 95.519 

2019 95.517 

Tassunga ilanngullugu eqqaaneqassaaq 2021-mi aamma qaammatit arfiniliummata erninermut 

atatillugu sulinngiffeqarnermut aningaasaateqarfimmut akissarsianut aningaasaniit 0,2 %-inik 

sulisitsisut namminersortut akiliiffissaat. 

 

Kisitsisinit qulaaniittunit inerniliisoqarsinnaavoq immikkoortumi tassani Covid 19 

pingaaruteqartumik sunniuteqarsimanngitsoq. 

 

 

Pissutsit allat. 

Deloitte allappoq, suliamik kukkunersiuinissaq killeqarsinnaasoq. 

 

- Deloittep tungaaniit marloqiusamik inissisimaneq peqqutaalluni Akileraartitsisoqarfimmiit 

nipangiussisimasussaatitaaneq pillugu malittarisassat imaluunniit suliat ingerlasut 

peqqutaallutik Deloittemut nalunaarnissaq killeqarsinnaava? 

Akissut: 

Torersuunissaa pillugu erseqqissarneqassaaq taamatut ajornartorsiuteqarnermi Deloitte 

kisimiinngimmat. Eqqartuussissuserisunut kukkunersiuisunullu amerlanernullu suliami ataatsimi 

illuatungeriinnut akerleriittunut marlunnut siunnersortitut isumaginninnissamut siunnersuisutut 

sulinerit pinngitsoortinnissaannut malittarisassat nalinginnaasut atuupput. Taamaalilluni ilumoorpoq 

pissutsit imaassinnaasut Deloitte suliami kukkunersiuisinnaanani, peqatigisaanik 

ingerlatseqatigiiffik innuttaasunut ingerlatseqatigiiffinnullu il.il. arlalinnut kukkunersiuisuulluni. 

Tamanna Akileraartarnermut Aqutsisoqarfiup kukkunersiuisarfiillu alaatsinaattorujussuuaat. 

